
 پوخته

ئەم توێژینەوەیە لێكۆڵینەوە لە جەنگی ئۆكراین دەكات وەك دیارترین و كاریگەرترین ڕووداوی سەدەی بیست و یەك كە لە 

س، چەكداماڵینی ئۆكراین و لە ڕۆژهەڵاتی ئەوروپا ڕوویداوە. هەڵبەت، پاراستنی ڕووسنەژادەكانی هەرێمی دۆنبا

 24لە دیارترین ئامانجەكانی ئۆپەراسیۆنی سەربازی تایبەتی ڕوسیا بوون كە لە  كیێڤ( ڕژێمی Denazificationنازیخستنی )

ندرا و پێشبینی دەكرا لە ماوەیەكی كاتی كورتدا كۆتایی پێبهێنرێت، بەڵام لە ئێستادا جەنگی ئۆكراین ەڕاگەی 2022شووباتی 

لایەن، ئەوەش ێدێكی نێودەوڵەتی وەرگرتووە و جیهانی دابەشكردووە بەسەر دەوڵەتانی دۆست، دوژمن و بڕەهەن

وایكردووە چاوەڕوانییەكان بۆ گەیشتن بە ڕێككەوتن و كۆتایهێنان بە پێكدادانەكان سەخت و دژوار بێت. لەم 

ا گرژبوونی پەیوەندییەكانیان و وەرچەرخانی توێژینەوەیەدا هەوڵدراوە لە پەیوەندی مێژووی ڕوسیا و ئۆكراین، هەروەه

 قەیرانەكان بۆ جەنگ، بكۆڵدرێتەوە.

 

  كان: كییه ره سه وشه 

 .پوتین، ناتۆ، كریمیا، دۆنباسڤلادیمیر جەنگی ئۆكراین، ڕوسیا، 

 

 

 : كی هپێش

 هەڵوەشانەوەی یەكێتی سۆڤیەت بە یەكێك لە كاریگەرترین ڕووداوە جیوپۆلەتیكییەكانی سەدەی بیست

دادەنرێت، كە بووە هۆی كۆتاییهاتنی جەنگی سارد و شێوەگرتنی سیستەمی نوێی جیهانی )تاكجەمسەری(. فیدراسیۆنی 

ڕوسیا وەك میراتگری یەكێتی سۆڤیەت لە دەیەی كۆتایی سەدەی بیست ڕووبەڕووی كۆمەڵێك ئاڵنگاری بوونیادی بوویەوە، 

یابووەوەی یەكێتی سۆڤیەت لەسەر بنەمای دامەزراندنی یەكێتییەكی لەوانە داڕشتنەوەی پەیوەندییەكانی لەگەڵ وڵاتانی ج

نوێ و پاراستنی هەژموونی لە ناوچەی ئۆراسیا، لە كاتێكدا بەشێك لەو دەوڵەتانە هەوڵی نزیكبوونەوە و ئەندامێتیان دەدا 

 ەوانەش ئۆكراین.لە دامەزراوە سیاسی، ئابووری و سەربازییەكانی ڕۆژئاوا بەتایبەت یەكێتی ئەوروپا و ناتۆ، ل

شایەتی ئاماژە پێكردنە، ئۆكراین بە خاكی یەكگرتنی هۆزە سلاڤییە ڕۆژهەڵاتییەكان و دەركەوتنی دەسەڵاتدارێتی و 

شارستانییەتی ڕوسەكان دادەنرێت. لەبەرئەوە، ئەو وڵاتە تەنیا نەك تەنیا لە ڕووی جیوپۆلەتیكی بەڵكو لە ڕووی مێژوویی و 

 كی ئێجگار بوونیادی بۆ ڕوسیا هەیە. شووناسی نەتەوەیی گرنگییە

، بابەتی خاك و نیمچە دوورگەی كریمیا، پرسی چەكە ئەتۆمیەكانی سۆڤیەت 1991دوابەدوای سەربەخۆیی ئۆكراین لە ساڵی 

لە ئۆكراین، دابەشكردنی كەشتییە جەنگییەكانی دەریای ڕەش و بوونی هێزەكانی ڕوسیا لە بەندەری سیڤاستۆپۆل گرنگترین 

ناكۆكییەكان چوونە  2004كۆكی و گفتوگۆی نێوان ئەو دوو وڵاتە بوون. لە دوای شۆڕشی پرتەقاڵی لە ساڵی خاڵی نا

پەیوەندییەكانی  2010قۆناغێكی نوێ، ئەگەرچی هاتنەسەر دەسەڵاتی ڤیكتۆر یانۆكۆڤیچ )وەك سەرۆكی دەوڵەت( لە ساڵی 

 2014و دوورخستنەوەی یانۆكۆڤیچ لە شوباتی  2013ییەكانی ئاسایی كردەوە، بەڵام ناڕەزایەتییەكانی یۆرۆمەیدان لە كۆتا

ناڕەزایەتی لە ڕۆژهەڵاتی زۆرینە سلاڤی ئۆكراین و دروستبوونی شەڕی چەكداری نێوان ە بووە هۆكاری سەرهەڵدانی دژ 

حكومەتی نوێ و بزوتنەوەی جوداخوازی هەرێمی دۆنباس. ناكۆكییەكان بەردەوام بوون تاوەكو هەڵگیرسانی جەنگی 

كاتێك ڤلادیمیر پوتین بڕیاری ئۆپەراسیۆنی سەربازی تایبەتیدا بە ئامانجی پاراستنی  2022ئۆكراین لە شوباتی 

ئەم توێژینەوەیە، بەشێوەیەكی  ڕۆسنەژادەكانی دۆنباس لە كۆمەڵكوژی، چەكداماڵینی ئۆكراین و لەنازیخستنی ئەو وڵاتە.

نكۆڵی جەنگی ئۆكراین دەكات؛ زەمینە و هۆكارەكانی سەرهەڵدانی ، ب2014تایبەت، بە گەڕانەوە بۆ ڕووداوەكانی ساڵی 

 دەخاتەڕوو.

 

كی گرنگی جیۆپۆلەتیكی دادەنرێت و لێكەوتەكانی ێگرنگی توێژینەوە لە ئەوە دایە کە جەنگی ئۆكراین بە ڕووداو 

ر بێت بۆ تێگەیشتن لەو لەسەر ئاستی هەرێمی و جیهانی بەدەركەوتوون، بۆیە توێژینەوە لەم بابەتە دەتوانێت یارمەتیدە

ڕووداو و وەرچەرخانە ڕیشەییانەی كە ئەمڕۆ لە سیستەمی نێودەوڵەتی شێوەی خۆیان دەگرن. لە ئێستادا جیهان بەرەو دوو 

 Statusبەرامبەر بە وڵاتانی پارێزگار لە دۆخی باو )( Revisionist stateبلۆك دابەش دەبێت، وڵاتانی پێداچوونەوەخواز )

quo state ئەم بەرەبەندییە لە جەنگی ئۆكراین بە ڕوونی بە دەركەوتوون، كە دەكرێت لە ڕێگەی لێكۆڵینەوە لە ،)

 ستی هێزەكان لە كۆمەڵگەی نێودەوڵەتی، زیاتر ڕوون ببنەوە.ێڕووداوەكان و هەڵو 

 

وی پەیوەندییەكانی نێوان ڕوسیا و ئۆكراینـە بەتایبەت دوای هەڵوەشانەوەی ئامانجی ئەم توێژینەوەیە خستنەڕو

یەكێتی سۆڤیەت. هەڵبەت، شیكردنەوە و شرۆڤەكردنی قەیران و جەنگی ئۆكراین ئامانجی سەرەكی توێژینەوەیە ئەویش بە 

بەدوای خۆیدا هێنا. هەروەها ەسەر هۆكارەكانی سەرهەڵدانی ناڕەزایەتییەكانی ئۆكراین و ئەو گۆڕانكارییانەی نتیشك خست

ئاماژە بە گرنگی ئۆكراین و هۆكارەكانی دەستێوەردانی ڕوسیا دەكرێت، لە كۆتایشدا سیاسەتی دەرەوەی ڕوسیا بەرامبەر بە 

  ئۆكراین لە چەند ئاستێكدا دەخرێتەڕوو.

 

ۆكراین چین؟ ئەم توێژینەوە چەند پرسیارێك لە خۆ دەگرێت، ئەوانیش: هۆكارەكانی سەرهەڵدانی جەنگی ئ

ئۆكراین و هەرێمی دۆنباس چی گرنگییەكی بۆ ڕوسیا هەیە؟ پاڵنەرەكانی دەستێوەردانی ڕوسیا لە قەیرانی ئۆكراین و 

خۆیان لە  ،لێكەوتە نزیك مەوداكانی جەنگی ئۆكرایندەرئەنجام و ڕاگەیاندنی ئۆپەراسیۆنی سەربازی تایبەت كامانەن؟ 

 چیدا دەبیننەوە؟

 

ە ئەوە دەخاتەڕوو؛ تاوەكو هەوڵ و كۆششی دەوڵەتێك لە پێناو دابینكردنی ئاسایش و توێژینەو گریمانەی 

بەرژەوەندییەكانی، لای دەوڵەتێكی تر، بە هەڕەشە و مەترسی هەژمار بكرێت؛ ئەوا ئەگەری ناكۆكی، ململانێ و 

ری و هاوپەیمانی باكو لەگەڵ  وەرچەرخانیان بۆ جەنگ زیاتر دەبێت. هەوڵەكانی ئۆكراین بۆ بەهێزكردنی پەیوەندییەكانی 

و بوون بە ئەندام تێیدا،  دەكرێت بەهۆی كۆمەڵێك فاكتەری جیۆپۆلەتیكی، ئاسایشی، مێژوویی،  ئەتڵەسی )ناتۆ(

قەڵەم بدرێت. لەو پێوەدانگەوە،  نەتەوەیی و ناسنامەیی، وەك مەترسییەك لەسەر ئاسایشی نیشتمانی ڕوسیا لە

وەك هەوڵێك بۆ بنبڕكردنی هەڕەشە ئاسایشییەكان و پاراستنی ڕوسنەژادەكانی هەرێمی لەشكركێشی ڕوسیا بۆ سەر ئۆكراین، 

 دۆنباس؛ هەروەها  پارێزگارێكردن لە هەژموونی هەرێمی )ئۆراسیایی(، گریمانە دەكرێت.

 

ڤەكردنی جەنگی ئۆكراین میتۆدی ۆ ەڕووی پەیوەندییەكانی ڕوسیا و ئۆكراین، هەروەها شر نئەم توێژینەوە بۆ خست

( بەكاردەهێنێت. لەو چوارچێوەدا، بۆ شرۆڤەكردنی زانیارییەكان پشت بە ڕێبازی وەسفی_شیكاری Qualitativeۆنیەتی )چ

 بەستراوە. هەروەها، بۆ كۆكردنەوەی زانیارییەكان پەنابراوەتەبەر سەرچاوەی كتێب و ئەلیكترۆنی_ئینتەرنێت.

ئۆكراین و ناكۆكییە  -نیش: مێژووی هاوبەشی ڕوسیا توێژینەوەیە پێكدێت لە پێنج باسی سەرەكی، ئەوا پەیكەری

بنەڕەتییەكان، گرنگی پێگەی جیۆپۆلەتیكی و ئامانجە بنەڕەتییەكانی ڕوسیا لە ئۆكراین، بەرپابوونی جەنگی ئۆكراین و 

هەروەها تیشك خراوەتەسەر هۆكارەكانی سەرهەڵدانی، دەستێوەردانی سەربازی و لكاندنی كریمیا بە خاكی ڕوسیا، 

 ولە خۆ دەگرێت  ییەكجەنگی ئۆكراین. هەر یەك لەم باسانە چەند داواكار -اسەتی ڕوسیا لە بەڕێوەبردنی قەیران سی

كە لە میانەی  تەڕوونەخراو  ئەو دەرئەنجامانە ،لە كۆتایشدابكات؛ ڤەیەكی زانستیانەی بابەت و ڕووداوەكان ۆ شر  دراوەهەوڵ

 توێژینەوەكەدا پێی گەیشتووین. 

 

 

 ئۆكراین و ناكۆكییە بنەڕەتییەكانیان -اوبەشی ڕوسیا . مێژووی ه1

ڕوس و ئۆكرانییەكان مێژوویەكی هاوبەش و دێرینەیان لەگەڵ یەكتردا هەیە. ڕیشەی دەسەڵاتدارێتی سلاڤە ڕۆژهەڵاتییەكان 

ۆڤیەت دوو دەوڵەت دوای هەڵوەشانەوەی یەكێتی س و ناوچەكانی دەوروبەری. هەر كیێڤدەگەڕێتەوە بۆ حوكمڕانیان لە 

 ڵ بوونەوە، كە لەم باسەدا ئاماژەیان پێدەكرێت.و ڕووبەڕووی داكەوتێكی نوێ و لێكترازانی سیاسی قو 

 

 . ڕیشەی مێژووی ئۆكراین و ڕەوتی پەیوەندییەكانی لەگەڵ ڕوسیا1.1

هەڵكێشیان ڕوسیا و ئۆكراین پەیوەندییەكی مێژوویی، سیاسی، ئابووری، ئیتنیكی، زمانی، كولتووری و ئاینی توند و تێك

( Dnieper Riverو ڕووباری دنیپەر ) كیێڤ لەگەڵ یەكتردا هەیە. جێی ئاماژەیە، لە بنەڕەتدا ڕوسەكان لە دەوروبەری شاری 

( Kievan Rusان ڕووس )كیێڤنیشتەجێبوون. ئەوان وەك كۆمەڵەیەكی پەرشوبڵاو كە لە خێڵە سلاڤییەكان پێكهاتبوون و بە 

لەكان لە باشوور و خۆرهەڵاتی ۆ تا گیرسابوونەوە. هەڵبەت، بەهۆی هێرشی بەردەوامی مەغدەناسێندران، لە ئۆكراینی ئێس

وری خۆرهەڵات بەتایبەت مۆسكۆ و دەوروبەری كۆچ و ناوچەی دەسەڵاتدارێتیان، ناچاربوون لە سەدەی نۆیەم بەرەو باك

تبوونی فەرمانڕەوایی سلاڤ و دامەزراندنی ەختی دەوڵەتی ئۆكراین ـە، بە بناغەی دروستكە لە ئێستادا پای كیێڤبكەن. بۆیە، 

 (20، 2017ئیمپراتۆری ڕوسی لە قەڵەم دەدرێت. )مارشاڵ، 

ان ڕووس یەكەم ئیمپراتۆریەتی گەورەی ڕوسەكان و ئەوروپای خۆرهەڵات بووە، فراوانخوازییەكان و گەورەبوونی كیێڤ

ـەوە دەستپێدەكات و درێژ دەبێتەوە بە  كیێڤ ، لە مەودای دەسەڵاتدارێتییان، بە هۆكاری هەژاری ناوچەكە و كەمی خۆراك

ناو مێژوودا، لێرەوە ڕوسیا وەك چەمكێكی جوگرافی و كولتورێكی تایبەتمەند سەرهەڵدەدات كە ئاینی مەسیحی و ئاینزای 

 (204، 2023كاپڵان، ئۆرتۆدۆكسی جەوهەری شارستانییەكەی دیاری دەكات. )

، هەمیشە چەقی ململانێكان بووە لە نێوان هێزە دیارە ئەوروپی و ئۆكراین وەك ناوچەیەكی جوگرافی سنووری

ڕۆژهەڵاتییەكان. لە ماوەی سەدەی سێزدە و چواردە ـدا، خاكی ئۆكراین دابەش ببوو بەسەر چەند دەسەڵاتێكی جیاوازدا. 

ەكان فەرمانڕەواییان و ڕۆژئاوای وڵاتەكە كەوتە ژێر دەستی پۆڵەندی و لیتوانییەكان، بەشی باشووری مەغول باكووربەشی 

 1654( دەسەڵاتداربوون تێیدا. لە ساڵی Crimean Khanateتێدا دەكرد، هەروەها نیمچە دوورگەی كریمیا، خاناتی كریمیا )

كە  1667جارێكیتر خاكی ئەو وڵاتە كەوتە ژێر دەستی تزار و لەگەڵ ڕوسیا بوونەوە بە یەك، ئەوەش درێژەی كێشا تا ساڵی 

ۆڵەندا دابەشكرایەوە، ناوچەكانی دیوی چەپی ڕووباری دینیپەر ڕوسیا و دیوی ڕاست پۆڵەندا كۆنترۆڵی لە نێوان ڕوسیا و پ

 (Shahi, 2022, 90-91) كرد.

لە سەدەی هەژدەدا، دوای شەڕەكانی لەگەڵ ئیمپراتۆرییەتی عوسمانی، مۆسكۆ توانی كریمیا و ناوچەكانی 

( ناسێندرا. هەروەها Novorossiyaڵاتی خۆی كە بە ڕوسیای نوێ )دەروبەری دەریای ڕەشی ئۆكراین بخاتەوە ژێر دەسە

( بەشێكی فراوانی سنووری Polish-Lithuanian Commonwealthپۆڵەندی )-دوای دابەشبوونی كۆمۆنوێڵسی لیتوانی

 Galiciaلەوانە گالیسیا و ترانسكارپاتیا )ڕۆژئاوای خاكەكەی و ئۆكراین وەرگرتەوە، جگە لە بەشێك لەو خاكە 

and Transcarpathia )كە كەوتنە ژێر دەستی ئیمپراتۆری نەمسا-( مەجەرAustro-Hungarian Empire.) (Putin 1, 2021) 

 Bolshevikەركەوتنی شۆڕشی بەلشەفیكی ). دواى سئۆكراین بەشێك بوو لە ڕوسیای تزاری 1917تاوەكو ساڵی 

Revolution رو ( و سەرهەڵدانی شەڕی ناوخۆیی نێوان سوپای سو (Workers' and Peasants' Red Army و سوپای سپی )

ڤ دامەزراند و لە ڕێگەی ئەو ێ(ی لە كیRada(، ئۆكراین ئەنجوومەنی نوێنەرانی بەناوی ڕادا )White Armyسەر بە تزار )

( ڕاگەیاند، پێش ئەوەی سەربەخۆیی لە ڕوسیا ڕابگەیەنێت. )حسین، Autonomyئەنجوومەنەوە بەڕیوەبەری خۆسەری )

2021 ،207) 

ئەگەرچی، بزوتنەوەی سەربەخۆیی ئۆكراین دوای كۆتایی جەنگی یەكەمی جیهانی سەری هەڵدا، بەڵام بێئاكام 

 1921مایەوە و بە بەهێزبوونی بەلشەفیەكانیش بوون بە كۆمارێك لە نێو یەكێتی سۆڤیەت. شیاوی ئاماژەپێدانە، لە ساڵی 

دابەشكرا، بەشی ڕۆژهەڵاتی بۆ سۆڤیەت و ڕۆژئاوای بۆ پۆڵەندا  ینا( خاكی ئۆكر Treaty of Rigaبەپێی پەیمانی ڕیگا )

كاتێك سەربەخۆیی لە سۆڤیەت ڕاگەیاند و بوو بە  1991گەڕێندرایەوە. ئەو داكەوتە سیاسییە بەردەوامی هەبوو تاكو ساڵی 

 (Shahi, 2022, 91)دەوڵەتێكی سەربەخۆ. 

ی سۆسیالیستی سۆڤیەتی ئۆكراین بوو بە یەكێك لە ، كاتێك یەكێتی سۆڤیەت پێكهێنرا، كۆمار 1922لە ساڵی 

دامەزرێنەرانی. پلانی لینین، دامەزراندنی یەكێتییەك بوو كە مافی یەكسان بە كۆمارە پێكهێنەرەكانی بدات. هەروەها، مافی 

وتاری پەسەند كرا. هەڵبەت، پوتین لە  1924جیابوونەوە بە كۆمارەكان لە جاڕنامەی یەكێتییەكەی و دەستووری ساڵی 

 مبێكی كاتی لە بناغەی دەوڵەتی ڕوسیا ناودەبات.ۆ ، ئەو سیاسەتەی لینین وەك ب2021یەكێتی مێژوویی ڕوس و ئۆكرانییەكان 

(Putin 1, 2021) 

جوگرافیای ئۆكراین  (،Joseph Vissarionovich Stalin) و لە سەردەمی حوكمڕانی جۆزێف ستالین 1939لە ساڵی   

ـدا  1940داگیرابوو. هەروەها لە ساڵی  بەسەر زەوییانەی وەرگرتەوە كە لەلایەن پۆڵەندا دەستیفراوانتر كرا. ڕوسیا ئەو 

ڕۆمانیا خستبوویە ژێر كۆنترۆڵییەوە. لە   1918( بووەوە بە خاكی ئۆكراین كە لە ساڵی Bessarabiaبەشێك لە بیسارابیا )

ش خرایە سەر ئۆكراین، بە پێشكەشكردنی نیمچە ( لە دەریای ڕەZmeyiniy Islandـیش دوورگەی زمێینی ) 1948ساڵی 

تر خاكی ئۆكراین فراوانتر كرا. پوتین ئاماژە بەوە دەكات، ئۆكراینـی مۆدێرن بەرهەمی یەكێتی  دوورگەی كریمیاش هێندەی

مێژینەی ڕوسیا. ئەو، بەلشەفییەكان )كە پاساویان شۆڕشی جیهانی و سڕینەوەی  سۆڤیەتە و بەشێك بووە لە خاكی لە

وورە نەتەوەییەكان بوو( بە لەتكردنی ڕوسیا تۆمەتبار دەكات. پوتین پێی وایە، بەو سیاسەتە خاكی ڕوسیا بەتاڵان برا و سن

 ( Putin 1, 2021) بووە هۆی جیابوونەوە و سەربەخۆیی ئۆكراین لە ڕوسیا.

و بزوتنەوەی راخ دوابەدوای چاكسازییەكانی گۆرباتشۆڤ، ویستی جوداخوازی لە كۆماری ئۆكراین سەریهەڵدا 

(Rukh( بە ڕابەرایەتی ئیڤان دراچ )Ivan Drach دەركەوت. ئەو بزوتنەوەیە لە هەڵبژاردنی پەرلەمانی ئۆكراین ساڵی )

ـدا توانی ڕێژەیەكی بەرچاوی كورسی بەدەستبهێنێت و لە هاوینی هەمان ساڵ، سەربەخۆیی لە سۆڤیەت ڕابگەیەنێت. 1990

، پەیوەندییەكانی 1991ەیی جیابوویەوە. سەرەڕای ئەوەش، ئۆكراین، لە كانوونی یەكەمی ، بە كرد1991پاش كودەتای ئابی 

( CIS) لەگەڵ ڕوسیا و بیلاڕوسیا، لە چوارچێوەی دامەزراندنی ڕێكخراوی دەوڵەتانی سەربەخۆی بەرژەوەندی هاوبەش

 (97، 1391ڕێكخستەوە. )كولائی، 

رانییەكان یەك گەلن و چارەنووسێكی هاوبەشیان هەیە. پوتین چەندینجار ئاماژەی بەوە كردووە ڕوس و ئۆك

ئەوەش بەو مانایە دێت كە ئۆكراین دەوڵەتێكی دروستكراوە و بوونێكی مێژوویی ڕاستەقینەی نیە. پوتین، وەك بەشێكی 

ڕوسیا  ( جێدەكاتەوە كە بەبێRussian worldزیندووی مێژوو و ئێستای ڕوسیا, ئۆكراین لە نێو دەستەواژەی جیهانی ڕوسی )

و  2014و لەگەڵ بوونی بە بەشێك لە سیستەمی ڕۆژئاوایی دەبێتە كیانێكی ناسەقامگیر. لە دوای ڕووداوەكانی ساڵی 

و  كیێڤسەرهەڵدانی ناسەقامگیری، ئەو دەرفەتە بۆ كریملین ڕەخسا كە خۆی بسەپێنێت بەسەر دەسەڵاتدارانی نوێی 

( لە دواین پێشهاتیش لە كۆتاییەكانی Allan, 2020, 4هێزتر بكات. )هەژموونی كردەیی خۆی لە ڕۆژهەڵاتی ئەو وڵاتە بە

پانتاییەكی بەرچاوی ئەو خاكەی كە بە نۆڤۆڕوسیا ناودەبرێت لكێندرا بە ڕوسیا و بەشێوەیەكی فەرمی لەلایەن  2022ساڵی 

 كریملین كران بە بەشێك لە خاكی ڕوسیا.

 

 ركەوتنەوەی لە ڕوسیاداكەوتی سیاسی ئۆكراین و ئاڵنگارییەكانی دوو . 2.1

ئۆكراین دوای جیابوونەوە و سەربەخۆیی لە یەكێتی سۆڤیەت، وەك دەوڵەتێكی خاوەن سەروەری دانپێدانراو دەركەوت. 

هەڵوەشانەوەی یەكێتی سۆڤیەت كۆمەڵێك گۆڕانكاری جەوهەری لە سیستەمی كۆمەڵایەتی گشتی بەدوای خۆیدا هێنا، كە 

ی جیابووەوە بەجێهێشت، هەروەها هەندێك ئاریشەی سیاسی، سەربازی، ئەمنی و بێگومان كاریگەری لەسەر دەوڵەتان

 ئیتینكی لێكەوتەوە.

ئەگەرچی كۆتایهاتنی جەنگی سارد گرژی و ناكۆكییەكانی نێوان ڕوسیا و وڵاتانی ڕۆژئاوایی كەمكردەوە، بەڵام ناڕوونی و 

سە جێی مشتومڕ بوو كە مۆسكۆ وەك دەوڵەتێكی خاوەن دروستكرد. لێرەدا ئەو پر كیێڤگرژی لە پەیوەندییەكانی مۆسكۆ و 

سەروەری تەواو پەیوەندییەكانی لەگەڵ ئۆكراین دەبەستێت یان وەك دەوڵەتێكی هەژموونی نەریتی خۆی دەسەپێنێت. لە 

ڕاستیدا، ڕووسەكان نەیاندەتوانی لەدەستدانی ئۆكراین قبووڵ بكەن، چونكە خەڵكی هەر دوو دەوڵەتیان وەك یەك گەل 

 (D’Anieri, 2019, 10) ەژمارد.د

دوای هەڵوەشانەوەی یەكێتی سۆڤیەت، بەشێك لە وڵاتانی جیابووەوە، هەوڵیاندا نزیك ببنەوە لە ڕۆژئاوا و بچنە نێو 

دامەزراوە ئەوروپییەكانەوە، لەوانە ئۆكراین. ئەندامبوون لە یەكێتی ئەوروپا و بوونیادنانی سیستەمی سیاسی لەسەر بنەمای 

بوو. لە بەرامبەردا، ڕوسیا هەوڵی یەكخستنەوەی وڵاتانی جیابووەوەی  كیێڤاڵییەكان دیارترین پاڵنەری بەرپرسانی بەها لیب 

دەدا ئەویش لە ڕێگەی دامەزراندنی ڕێكخراو و یەكێتییە سیاسی، ئابووری و سەربازییەكان. جیاوازی ویست و ئاراستەی 

 (98، 1391ی، یەژمێردران. )كولاسیاسی، بە فاكتەری ناكۆكی نێوان ئەو دوو وڵاتە د

بەهۆی ئەو ئاراستە ڕۆژئاواییەی كە لە سیاسەتی دەرەوە  1993-1991هەڵبەت، ڕوسیا لە ماوەی نێوان ساڵانی 

گرتبوویەبەر، كەمتر گرنگی بە دەوڵەتانی جیابووەوەی یەكێتی سۆڤیەتی پێشووی دەدا، بەڵام دوای نائومێدبوون لە 

بەهێزتر بكات، لەوانە ئۆكراین، ئەگەرچی ( Near abroad)خۆی لە وڵاتانی دەرەوەی نزیك ڕۆژئاوا، هەوڵیدا هەژموونی 

 (212، 2021هەوڵی سەربەخۆی زیاتری لە بازنەی مۆسكۆ دەدا. )حسین،  كیێڤ

یەكێك لە پرسە هەستیارە جێناكۆكانی نێوان ڕوسیا و ئۆكراین، چەكی ئەتۆمی بوون. بەپێی گفتوگۆكانی نێوان 

 Strategic Armsچەكە ئەتۆمییەكانی لە چوارچێوەی پەیمانی ستارت یەك ) كیێڤاین و ئەمریكا، دەبوو ڕوسیا، ئۆكر 

Reduction Treaty – Start I ڕادەستی فیدراسیۆنی ڕوسیا بكاتەوە. سەرەڕای ناڕەزایی پەرلەمانی و ڕای گشتی، بەڵام ئەو ،)

، 1994ەدوای ئەوەش بە بەشداری ئەمریكا لە ساڵی توانیان بگەن بە ئەنجامێك. دواب 1993دوو وڵاتە لە ساڵی 

 (101، 1391ی، یڕێككەوتننامەی لە ناوبردنی چەكە ئەتۆمییەكانی ئۆكراین واژۆ كرا. )كولا

هەڵبژێدرا،  1994وەك سەرۆكی نوێی ئۆكراین لە ساڵی   (Leonid kuchmaلە پاش ئەوەی لیۆنید كوچما )

وو ولات هاتنەئاراوە. كوچما خەڵكی ڕۆژهەڵاتی ئۆكراین بوو، هەروەها لەگەڵ گۆڕانێكی ڕێژەیی لە پەیوەندییەكانی هەرد

و مۆسكۆ بوو. لەپاڵ ئەوەشدا، بۆ ئاسایكردنەوەی بارگژییە ناوخۆییەكان لەنێوان بەشی  كیێڤپەرەپێدانی پەیوەندییەكانی 

دەوە لە نێوان ڕوسیا و وڵاتانی ڕۆژهەڵات و ڕۆژئاوای ئۆكراین، جەختی لەسەر سیاسەتی دەرەكی هاوسەنگی وڵاتەكەی كر 

 (D’Anieri, 2019, 72-73ڕۆژئاوایی. )

لەپاڵ گرفتی ئەمنی، بابەتی خاك یەكێكیتر بوو لە پرسە جێناكۆكەكانی نێوان هەردوو دەوڵەت. بەپێی ڕاستی 

 Nikita) ڤبە بڕیارێكی نیكیتا خرۆشۆ  1954مێژوویی، نیمچە دوورگەی كریمیا بەشێك بووە لە خاكی ڕوسیا و لە ساڵی 

Sergeyevich Khrushchev خراوەتە سەر خاكی ئۆكراین. دوای سەربەخۆیی ئۆكراین، دانیشتوانی بە زۆرینە سلاڤی كریمیا )

هەوڵی بوونەوە بە بەشێك لە ڕوسیایان دەدا. لە سەرەتادا ڕوسیا پشتگیری داخوازی لكاندنەوەی دەكرد، دەستووری ساڵی 

دەوە. لە بەرامبەردا، وڵاتانی ئەوروپی و ناتۆ پاڵپشتی یەكپارچەیی خاكی ئۆكراین ـیان ـی كریمیاش جەختی لەسەر دەكر 1992

( دوای پاڵپشتیكردنی كریملین بۆ كوچما و سیاسەتی ئاسایكردنەوەی پەیوەندییەكانی 104-102، 1391)كولائی،  دەكرد.

اگری لە سەروەری و یەكپارچەیی خاكی مبەردا، ئەو پێدالەگەڵ ڕوسیا، دەنگی سەربەخۆیی كریمیا بەهێزتر بوو. لەبەر 

 (D’Anieri, 2019, 72-73ئۆكراین كردەوە. )

 Treaty onكێشەی خاك لە نێوان هەردوو وڵات لەدوای ڕێككەوتنی دۆستایەتی، هاریكاری و هاوبەشی )

Friendship, Cooperation and Partnership between Ukraine and the Russian Federation 1997( ساڵی 

هەردوو دەوڵەت رێز لە سنوور و یەكپارچەیی خاكی چارەسەركرا. لە ماددەی دووەم و سێیەمی ڕێككەوتنامەكە هاتووە "

یەك دەگرن. هەروەها ڕێككەوتن لەسەر پەرەپێدان بە پەیوەندییەكانیان لەسەر بنەمای یەكسانی سەروەری و پێشێلنەكردنی 

لە كاروباری ناوخۆیی یەكتر بكەن و ئامرازەكانی هەڕەشە و فشار سنوورەكان، لەگەڵ ئەوەشدا نابێت دەستێوەردان 

( بەم شێوەیە، مشتومڕەكان لەسەر نیمچە دوورگەی كریمیا بۆ ماوەیەكی United Nation 1, 2014". )بەكاربهێنن

 دوورودرێژ كۆتاییان پێهات. 

ەوڵەتە بوو. دانوستاندن بۆ پرسی كەشتییە جەنگییەكانی دەریای ڕەش، بابەتێكیتری ناكۆكی نێوان ئەو دوو د

 1997دەستی پێكرد و لە كۆبوونەوەی نێوان یەڵتسین و كوچما لە ساڵی  1995دابەشكردنی كەشتییە جەنگییەكان لە ساڵی 

دانە پێكهاتبوون، هەردوولا ڕێككەوتن بە دابەشكردنیان بەشێوەیەكی یەكسان،  525بە ئەنجام گەیشت. كەشتییەكان لە 

ـی  18.3ـی كەشتییەكان و ئۆكراین  81.7ـی لە ئۆكراین كڕی. بەو شێوەیە، ڕوسیا  262تی لە كۆی كەش 117بەڵام ڕوسیا 

( Port of Sevastopolبەركەوت. لەلایەكیتر، ڕوسیا ڕەزامەندی ئۆكراینی وەرگرت بۆ بەكرێگرتنی بەندەری سیڤاستۆپۆل )

 (Stewart, 1997, 51) ێی ساڵانی بەكرێدانی بەندەرەكە.بەرامبەر بە لێكەمكردنەوەی ئەو قەرزەی لەسەر ئۆكراینی هەبوو بەپ

بەشێك لە بەرپرسانی باڵای ئۆكراین، هەمان ئەو كەسایەتیانە بوون كە لە سەردەمی یەكێتی سۆڤیەت باڵادەست 

بوون. لەگەڵ ئەوەشدا، كۆمەڵگەی سیاسی و دەستەبژێرانی ئەو وڵاتە دابەشببوون بۆ سەر دوو بەرەی ڕۆژئاوایی و ڕوسی. 

زیاتر بەدەركەوت، ئەویش كاتێك  2004ناكۆكییەكان و دوركەوتنەوەی ئۆكراین لە ڕوسیا لە هەڵبژاردنی سەرۆكایەتی ساڵی 

( سەریهەڵدا و لە Viktor Fedorovych Yanukovych) ناڕەزایەتییەكان بەهۆی ساختەكاری هەڵبژاردنی ڤیكتۆر یانۆكۆڤیچ

 Viktor Andriyovychكابەرە ڕۆژئاواییەكەی، ڤیكتۆر یوشچینگۆ )كۆتاییدا دوای دووبارەكردنەوەی هەڵبژاردن، ڕ 

Yushchenko 2004( سەركەوت. هەڵبەت، دوای شۆڕشی پرتەقاڵی لە ساڵی (Orange Revolution یوشچینگۆ )

 (6-5، 1392ئەندامبوونی لە یەكێتی ئەوروپا و ناتۆ وەك ئامانجی سیاسەتی دەرەوەی ئۆكراین دیاریكرد. )عطری، 

لەو قۆناغەدا توانای بەرەنگاربوونەوەی دەستێوەردانی وڵاتانی ڕۆژئاوایی نەبوو، بەڵام كاتێك لە ساڵی ڕوسیا 

 كیێڤئۆكراین ـی تاوانباركرد بە گلدانەوەی بەشێك لەو گازەی بۆ وڵاتانی ئەوروپی دەنێرێت، كارتی وزەی دژ بە  2005

ڕۆژئاوایی لە هاریكاری ئۆكراین و ڕاكێشانی بۆ نێو دامەزراوە  بەكارهێنا، كە لە هەمانكاتدا فشارێكیش بوو بۆسەر وڵاتانی

، بۆ ماوەی چوار ڕۆژ ناردنی گازی بۆ وڵاتانی ئەوروپی بە خاكی 2006سیاسی، ئابووری و سەربازییەكانی. لە ساڵی 

وڵاتی ئەوروپی  18، هەمان كردەوە دووبارە بوویەوە و قەیرانی وزەی بۆ 2008ئۆكراینـدا ڕاگرت. لە كۆتاییەكانی ساڵی 

دروستكرد. لە ئەنجامدا بە ڕێكەوتن لە نێوان گازپرۆم و ئۆكراین بە دیاریكردنی نرخی نوێی گاز و گێرانەوەی قەرزەكان بە 

 (208، 2021ڕوسیا چارەسەر كرا. )حسین، 

اڵی ڕێككەوتننامەی س 2008لە بەردەوامی ئاساییكردنەوەی پەیوەندییەكانیاندا، هەردوو وڵات لە ئۆكتۆبەری 

میلیار  40ساڵیتر درێژكردەوە. شیاوی ئاماژەپێدانە، لە هەمان ساڵدا ئاڵوگۆڕی بازرگانیان گەیاندە  10ـیان بۆ ماوەی  1997

هەردوو وڵات ڕێككەوتن لەسەر درێژكردنەوەی ماوەی مانەوەی كەشتییە جەنگییەكانی ڕوسیا لە  2010دۆلار. هەروەها لە 

، لە بەرامبەریشدا ڕوسیا پابەندكرا بە داشكاندنی نرخی فروشتنی گازی سروشتی بەو 2042نیمچە دوورگەی كریمیا تا ساڵی 

 (5، 1392ساڵی ئایندە. )عطری،  10وڵاتە تا 

و سەركەوتنی  2010پەیوەندییەكانی هەردوو وڵات لە دوای هەڵبژاردنەوەی یانۆكۆڤیچ وەك سەرۆك لە ساڵی 

، بەرەوپێشچوونی بەخۆیەوە بینی. ڕوسیا 2012لە هەڵبژاردنی پەرلەمانى  ( Party of Regions-پارتەكەی )پارتی هەرێمەكان

لەو ماوەیەدا هەوڵی ڕاكێشانی ئۆكراینی دەدا بۆ نێو یەكێتی ئابووری ئۆراسیا، هەروەها لە بەرامبەر هەوڵەكانی وڵاتانی 

 Wood, Pomeranzەوە لەو وڵاتە. )ڕۆژئاوا بۆ گرێدانی ئۆكراین، پێداگری لە بەرگریكردن لە بەرژەوەندییە زیندووە دەكرد

and others, 2015,33 ) 

لەو سەروبەندەدا، وا بڕیار بوو ئۆكراین ڕێككەوتنی هاریكاری لەگەڵ یەكێتی ئەوروپا واژۆ بكات، بەڵام 

واژۆی لەسەر ڕیككەوتننامەكە نەكرد، لە  2013( لە كۆتاییەكانی ساڵی Vilnius summitیانۆكۆڤیچ لە لوتكەی ڤیلنیۆس )

ەرامبەردا، دەستپێشخەرییەكانی ڕوسیای، بۆ پێشكەشكردنی یارمەتییە داراییەكان، پەسەند كرد. ئەو ڕووداوە بووە ب

 ,Wood, Pomeranz and othersزەمینەخۆشكەرێك بۆ سەرهەڵدانی ناڕەزایەتی جەماوەری دژ بە حكومەتی یانۆكۆڤیچ. )

2015, 39 ) 

هۆی هاتنەئارای كەشێكی نێودەوڵەتی نوێ، بەتایبەت لە ـی ئۆكراین، بوونە  2014ڕووداوەكانی ساڵی 

پەیوەندییەكانی ڕوسیا و وڵاتانی ڕۆژئاوایی، ئەویش پاش دەستێوەردانی سەربازی ڕوسیا لە كریمیا و پاڵپشتی بزوتنەوەی 

 ساڵ ئەویش دوای ڕیفراندۆمی 60جوداخوازی هەرێمی دۆنباس، هەروەها لكاندنەوەی كریمیا بە خاكی ڕوسیا پاش 

 دانیشتوانی  ئەو نیمچە دوورگەیە بۆ گەڕانەوەیان بۆ سەر ڕوسیا.  

كرد كە  2014ئازاری  16، ڤلادیمیر پوتین وتارێكی پێشكەشكرد و تێیدا ئاماژەی بە ڕیفراندۆمی 2014ئازاری  18لە 

بەشی ڕوسیا و كریمیا % دانیشتوانی  كریمیا دەنگیان بۆ یەكگرتنەوە لەگەڵ ڕوسیا دابوو. پوتین جەختی لە مێژووی هاو 96

قەڵەمیدا. هەروەها، باسی مەترسییەكانی ئەندامبوونی ئۆكراینی لە ناتۆ و  كردەوە و بە بەشێكی دانەبڕاوی خاكی ڕوسیا لە

بوونی هێزە دەریاییەكانی هاوپەیمانییەتییەكە كردەوە لە كریمیا و دەریای ڕەش، كە مەترسی ڕاستەوخۆن لەسەر ئاسایشی 

ەی هەرێمی ڕوسیا. لەلایەكیتر پیشتگیری خۆی بۆ ڕوسنەژادەكانی ئۆكراین دەربڕی، گەربێتوو سنوری باشور و پێگ

 (Putin 2, 2014ڕووبەڕووی سزای وڵاتانی ڕۆژئاوایی ببنەوە. )

لە هەمان ڕۆژدا، لە ڕێوڕەسمێكدا، بەڵگەنامەی لكاندنی نیمچە دوورگەی كریمیا لەلایەن پوتین و سەرۆكی 

( واژۆ كرا. لە دوای ئەو Vladimir Konstantinov -اری كریمیا )ڤلادیمیر كۆنستانتینۆڤ ئەنجومەنی دەوڵەتی كۆم

ڕێككەوتننامەیەوە، كۆماری كریمیا، بوویەوە بە پارچەیەك لە خاكی فیدراسیۆنی ڕوسیا. بەو شێوەیە كریمیا وەك كۆمار و 

( دوابەدوای Putin 3, 2014یاسایی ڕوسیا. )سیڤاستۆپۆل وەك شارێكی فیدراڵی بوون بە بەشێك لە پێكهاتەی دەستوری و 

ئەو ڕووداوانە، ئاڵۆزییەكان پتر پەرەیان سەند، بەتایبەت لە ڕۆژهەڵاتی ئۆكراین، هەردوو لایەنی جەنگ )سوپای ئۆكراین و 

یا بزوتنەوەی جودایخوازی لوهانسك و دونیتسك(، یەكتریان تۆمەتبار دەكرد لە فراوانبوونی بارگژییەكان، هەروەها ڕوس

وەك بزوێنەری جوڵاندنی هێزە چەكدارەكانی دۆنباس و پڕچەككردنیان تۆمەتبار دەكرا. ئەو ژینگە ناسەقامگیرە بەردەوام 

 .2022بوو تا هەڵگیرسانی جەنگی ئۆكراین لە شوباتی ساڵی 

 

 . گرنگی پێگەی جیۆپۆلەتیكی و ئامانجە بنەڕەتییەكانی ڕوسیا لە ئۆكراین2

راین بەشێكی دابڕێنراوی گرنگی ئیمپراتۆریایی پێشووی ڕوسیایە، هەروەها ئەو دەوڵەتە لە ڕوانگەی ڕوسەكان، ئۆك

گرنگییەكی جیۆپۆلەتیكی گەورەی بۆ ڕوسیا هەیە. ڕوسیا كۆمەڵێك ئامانجی ستراتیژی باڵای لەو وڵاتە هەیە و بەردەوام 

اسەدا ئاماژە بە پێگەی ستراتیژی و هەوڵیداوە وەك هاوپەیمان و دۆست لە بازنەی هەژموونییدا بیهێڵێتەوە. لەم ب

 ئامانجەكانی ڕوسیا دەكرێت لە ئۆكراین.

 

 . ئۆكراین و گرنگییە سیاسی و ستراتیژییەكانی بۆ ڕوسیا1.2

ئۆكراین، گرنگییەكی ستراتیژی گەورەی بۆ ڕوسیا هەیە و دەروازەیەكە بۆ سەپاندنی هەژموون بەسەر دەوڵەتانیتری 

كی ئەو دەوڵەتە كە لە باشوورەوە يیەخی تەوەری ئۆكراین دەگەڕێتەوە بۆ پێگەی جیۆپۆلەتجیابووەوەی یەكێتی سۆڤیەت. با

دەكەوێتەسەر دەریای ڕەش و لە خۆرئاواوە دراوسێی وڵاتانی ئەوروپای خۆرهەڵاتە. وەك بەشێك لە توێژەران ئاماژەی 

م بە گێڕانەوەی ئۆكراین جگە لەوەی پێدەكەن، ڕوسیا بەبێ ئۆكراین دەبێتە ئیمپراتۆرییەكی ئاسیایی_ڕۆژهەلاتی، بەڵا 

لە هەمانكاتدا، كەمی ژمارەی دانیشتوانی  وەك ئاڵنگارییەكی جدی،  (،227، 2023كاپڵان، دەكەوێتە نێو كیشوەری ئەوروپا )

 (Worldometer 1, 2023میلیۆن زیادە دەبێت. ) 43بە بڕی 

ێت. پێگەی جیۆپۆلەتیكی ئەو وڵاتە بە جۆرێكە ئۆكراین وەك دەروازەی ڕوسیا بە ڕووی دەوڵەتانی ڕۆژئاوا دەناسر

كە لە بازنەی یەكەمی پەراوێزی ڕوسیا دێت و دەكرێت لەو ڕێگەیەوە ڕوسیا گەمارۆ بدرێت. لەگەڵ ئەوەشدا، خاوەندارێتی 

)زادی و فرد،  بەشێكی بەرچاوی دەریای ڕەش دەكات و هەردوو بەندەری ستراتیژی سیڤاستۆپۆل و ئۆدیسا لەخۆدەگرێت.

 (145و 1393

یەكێك لە گرفتە سەرەكییەكانی ڕوسیا، سنورداری دەستڕاگەیشتنییەتی بە ئاوە گەرمەكان. بە درێژایی مێژوو، ئەو 

وڵاتە لە ژێر كاریگەری پێویستی جیۆپۆلەتیكی، گەیشتن بە ئاوە گەرمەكان بنەمای بەشێك لە كاردانەوە سیاسییەكانی بوون. 

لە كریمیا وایكردووە ئۆكراین بایەخێكی ستراتیژی ئێجگار گەورەی هەبێت، چونكە  بۆیە بوونی پێگەی هێزی دەریایی ڕوسیا

 Easternئاسانكاری دەكات بۆ هاتووچۆی كەشتییە بازرگانی و جەنگیییەكانی ڕوسیا بۆ ڕۆژهەڵاتی دەریای ناوەڕاست )

Mediterraneanدەرخەری ئەو  2014ا لە ساڵی (، بالكان و ناوچەی ڕۆژهەڵاتی ناوەڕاست. لكاندنی نیمچە دورگەی كریمی

هێزێكی خاوەن ئامانجی ناوچەیی و سەروناوچەیی، پارێزگاری لە خۆی بكات، دەبێت  ڕاستییە بوو، كە ڕوسیا بۆ ئەوەی وەك

 (38، 1397ئامادەیی سەربازی خۆی لە دەریای ڕەش بپارێزێت. )اعظمی، نظری و دیگر، 

یمیا بۆ هەڵكەوتەی جوگرافی دەگەڕێتەوە كە لەلایەك كەوتۆتە لە بنەڕەتدا، گرنگی ستراتیژی نیمچە دوورگەی كر 

سەر دەریای ڕەش، لەلایەكیتریش دەروازەیەكە بۆ گەیشتن بە ئاوە گەرمەكان. كریمیا، لە ڕێگەی هەردوو گەرووی بۆسفۆر و 

ازی ڕوسیا لە دەردەنیل، دەریای ڕەش و دەریایی سپی ناوەڕاست پێكەوە دەبەستێتەوە، هەروەها هێز و ئامادەیی سەرب

ناوچەی قەوقاز بەهێزتر دەكات، بەم ڕێگەیەش كریملین دەتوانێت پارێزگاری لە هەژموونی هەرێمی لە سنوورەكانی 

باشووریدا بكات. جێی بەبیرهێنانەوەیە، بە درێژای مێژووی دروستبوونی فەرمانڕەوایی سلاڤەكان لە دەورووبەری ڕووباری 

ەبووە و جێگەی مشتومڕ و بەریەككەوتنی بەرژەوەندی بەشێك لە دەوڵەتان بووە. دنیپەر، كریمیا بایەخێكی تایبەتی ه

 (63، 2022)مەنتك، 

سەرەڕای پێگەی جیۆستراتیژی، ئۆكراین لە ڕووی سەربازی و ئاسایشییەوە بە بەربەستێكی گرنگی جوگرافی 

ەو ڕۆژهەڵات. لەبەرئەوە، پاراستنی دادەنرێت سەبارەت بە پلانی پەلكێشان و فراوانبوونی ناتۆ و یەكێتی ئەوروپا بەر 

ئاسایشی نیشتمانی ڕوسیا بەرامبەر مەترسییە ئاسایشییەكانی ڕۆژئاوا، بەشێوەیەكی ڕاستەوخۆ بەستراوە بە ئۆكراین ـەوە. 

ئەندامبوونی ئۆكراین لە دامەزراوە سیاسی و ئاسایشییەكانی ڕۆژئاوا، لە ئاستی هەرێمیدا، هەڕەشەی ڕاستەوخۆ دەبن بۆ 

لە ڕووی ئاسایشییەوە گرنگییەكی ئێجگار مەزنی بۆ كریملین هەیە  كیێڤاسایش و پێگەی جیوپۆلەتیكی ڕوسیا. بۆیە، سەر ئ

ەبەرئەوە، هەوڵەكانی بوون بە ئەندامی ئۆكراین لە ناتۆ و یەكێتی ئەوروپا بە ل (.70، 1396)بودی، ابراهیمی و دیگر، 

 كیێڤسیا دادەنرێت. كریملین، بەشێوەیەكی تەواو دژ بەو هەنگاوەی هەڕەشەیەكی ڕاستەوخۆ لەسەر ئاسایشی نیشتمانی ڕو

ڕادەوەستێت و ئەو زەمینە سیاسی و ئاسایشییە بە هۆكاری سەرەكی دروستبوونی بارگژییەكانی نێوان ئەو دوو دەوڵەتە 

ن بەرەو ڕۆژهەڵات دادەنرێت. ڕوسیا پاساوەكانی ئەمریكا بۆ جێگیركردنی بنكەی سیستەمی دژە موشەكی لە ئەوروپا و كشا

 بە نالۆجیكی دەزانێت، لەلایەكیترەوە، ئەو هەنگاوانەی ناتۆ و ئەمریكا هۆكار دەبن بۆ تێكدانی هاوسەنگی ستراتیژی

(Strategic Balance ،217-215، 2021(. )حسین) 

ەهێزبوونی ڕوسیا بەهۆی هەرسێ بگۆڕی؛ كولتووری سیاسی، ئاسایش تەوەری و پێگەی جیۆپۆلەتیكییەوە، گرنگی بە ب

توانایی سەربازی خۆی دەدات، ئەویش لە پێناو بەدەستهێنانەوەی پێگەی پێشوو و دروستكردنی ناوچەی هەژموونی نوێ. 

لەو چوارچێوەیەدا دەوڵەتانی "دەرەوەی نزیك" وەك جۆرجیا و ئۆكراین و مانەوەیان لە ژێر هەژموونی مۆسكۆ لە پێشینەی 

ەو نێوەندەدا جەخت لەسەر ئۆكراین دەكرێتەوە، ئەوەش بەهۆی ئەوەی كەوتۆتە ئامانجە ستراتیژییەكانیدا هاتوون. ل

قوڵاتی ستراتیژی ڕوسیا و هیچ جۆرە هەڕەشەیەك لەو وڵاتەوە قبوڵ ناكات، لە كاتێكدا ناتۆ و یەكێتی ئەوروپا، لە 

 (71، 1396ڕێگەیەوە هەوڵی دەورەدان و لاوازكردنی دەدەن. )بودی، ابراهیمی و دیگر، 



 

  2023، ساڵى 35، ژمارە. 21بەرگى.                                                                   ی ار یامڕ ياساو  گۆڤارى زانکۆ بۆ
 

 

135 
 

Vol.21, No.35, 2023 

 

ای كۆتایهاتنی جەنگی سارد، لە سیستەمی نوێی جیهانیدا ئابووری ڕۆڵی تەوەری و گرنگ دەگێڕێت، بۆیە لە دو 

ئەو وڵاتانەی خاوەن توانایی ئابووری كاریگەر یان لەسەر هێڵی هاتوچۆی بارزگانین، بایەخێكی ستراتیژییان هەیە. هەڵبەت، 

رەستە خاوەكانی ڕوسیا بۆ ئەوروپای ڕۆژهەڵات و ناوەڕاست، بە ئۆكراین دەروازەیەكی سەرەكییە بۆ گواستنەوەی كاڵا و كە

% نەوتی خاوی ڕوسیا بە ئۆكراینـدا تێدەپەڕێت، جێگرەوەی ئەو 75% گازی سروشتی و 80% كاڵای ئەو وڵاتە و 70جۆرێك 

ی بوونیی هەیە ڕێڕەوە ئەگەر نەكردەنی نەبێت ئەوا سەخت و پڕتێچووە. بۆیە، ئۆكراین وەك پێگەی جیۆئیكۆنۆمی گرنگییەك

 (72-71، 1396بۆ ئابووری ڕوسیا. )بودی، ابراهیمی و دیگر، 

كولتوور و ئاین پرسێكی هاوبەشی ترە لە نێوان ئەو دوو وڵاتە. ڕوسیا و ئۆكراین، دەخرێنە چوارچێوەی یەك 

یی ڕوسیا، بیلاڕوسیا و ، یەكەمین پایتەختی سلاڤییەكان بووە و لەوێوە فەرمانڕەواكیێڤپۆلێنی كولتووری و شارستانییەوە. 

قەڵەم دەدرێت و تێكەڵبوونی نەتەوەیی،  ئۆكراین ـی ئێستایان كردووە. بۆیە، وەك یەكەمین بناغەی ئیمپراتۆری ڕوسیا لە

ئاینی و كولتووریی توندوتۆڵیان هەیە. لە ڕوانگەی ڕوسیاوە، جیاكردنەوەی ئۆكراین و دابڕاندنیان وەك نەتەوەیەكی 

 (37، 1397ودە و نەكردەییە، بەهۆی هاوڕێشەیی هەردوو دەوڵەت. )اعظمی، نظری و دیگر، سەربەخۆ، هەوڵێكی بێه

ڕووسەکان، پوتین، لە وتاری )یەكێتی مێژووی ڕوسەكان و ئۆكرانییەكان( جەخت لەسەر ئەوە دەكاتەوە كە " 

هۆزەکانی سلاڤی و   .ئۆکراینی و بیلاڕوسەکان هەموویان نەوەی ڕوسی کۆنن کە گەورەترین دەوڵەتی ئەوروپا بووە

ڕووسەکان و ئۆکراینییەکان  ]ابنەڕەتدلە [هۆزەکانی دیکە لە سەرانسەری ئەو خاکە فراوانەدا بە یەک زمان گرێدرابوون،

 (Putin 1, 2021". )یەک گەلن

ئۆكراین لە دونیابینی ڕوسەكاندا، جێگەیەكی تایبەتی هەیە. زۆرێك لە ناسیۆنالیستەكانی ڕوسیا  لەو باوەڕەدان 

بەبێ ئۆكراین نەك سەبارەت بە ڕوسیایەكی گەورە و هەژموونی، بەڵكو ناتوانرێت گفتوگۆ لەسەر بوونی خودی ڕوسیا 

بكرێت. لەو پێوەدانگەوە، بەهۆی نزیكی و هاوبەشی مێژوویی، نەتەوەیی و شوناسی  هەردوو وڵات جیابوونەوە و 

( بۆیە، كریملین دووركەوتنەوەی 146و 1393و فرد،  وەك شۆكێك دەبینرا. )زادی 1991سەربەخۆیی ئۆكراین لە ساڵی 

ئۆكراین تەنیا وەك مەترسییەكی ئاسایشی نابینێت، بەڵكو بە هەڕەشە و ئاڵنگارییەك بۆ سەر مێژوو و شوناسی  نەتەوەیی لە 

 قەڵەمی دەدات.

 

 ڕوسیا لە ئۆكراین ستراتیژییەكانی. ئامانجە 2.2

كردن و مانەوەی ئۆكراین لە خولگەی هەژموونی خۆیدا هەیە. هەڵبەت، ئۆكراین ڕوسیا، چەندین ئامانجی باڵای لە كۆنترۆڵ

پێش دروستبوونی قەیرانەكان و وەرچەرخانی بۆ جەنگ، ڕازی بوو بە بەهێزكردنی و فراوانكردنی هێزی دەریایی و پێگەی 

لە هەژموونی سەربازی،  كەشتیگەلی جەنگی ڕوسیا لە دەریایی ڕەش، ئەویش بە كەمكردنەوەی نرخی غازی سروشتی. جگە

كریملین كۆنترۆڵكردنی تۆڕی بۆرییەكانی غازی سروشتی ئۆكراین ـی بە ئامانج دەگرت، ئەویش بە ئامانجی كۆنترۆڵكردنی 

 (228، 2023كاپڵان، سیاسەتی وزەی جیهانی. )

بەهۆی بوونی  وەك دەردەكەوێت، ئۆكراین یەكێكە لە دەروازە گرنگەكانی ڕوسیا بە ڕووی جیهانی دەرەوە، ئەویش

لەسەر دەریای رەش كە ڕێڕەویكی زیندووە بۆ هاتووچۆی كەشتییە جەنگی و پاپۆڕە بازرگانییەكانی. ئەو هۆكارە وایكردووە 

ئۆكراین پێگەیەكی جیۆستراتیژی تایبەتی هەبێت. لە راستیدا، لكاندنی نیمچە دوورگەی كریمیا بایەخێكی ستراتیژی ئێجگار 

هەڵكەوتی جوگرافی و بوونی بەندەری سیڤاستۆپۆل و بنكەی سەربازی ڕوسیا لەو نیمچە  ژیانی هەبوو، ئەویش بەهۆی

دوورگەیە. بەكارهێنانی ئەو بەندەرە بۆ مانۆرە تاكتیكی و سەربازییەكان لە جەنگی جۆرجیا و سوریا ئەو ڕاستییەیان 

ێزگاری لە پێگەی بەهێزی هەرێمی و پشتڕاست كردەوە كە ڕوسیا بەبێ دەستڕاگەیشتنی بە ئاوە گەرمەكان، ناتوانێت پار 

 (11. 2022امین، رفعت و اخرون، جیهانی خۆی بكات. )

لە لكاندنەوەی كریمیا، مۆسكۆ چەند ئامانجێكی هەبوون، لەوانە: سنورداركردنی ڕۆڵی جۆرجیا لە ناوچەی قەوقاز 

ەوە، گەڕانەوە و ئامادەیی لە دەریایی و زەمینەسازی بۆ سەركەوتنی ئەگەرەكانی هەڵگیرسانی جەنگ لە دواڕۆژدا. لەلایەكیتر 

سپی ناوەڕاست بە ڕێگەی گەرووی دەردەنیل و بۆسفۆر. لەگەڵ ئەوەشدا، ئەو هەنگاوە سیاسی، یاسایی و سەربازییەی 

ڕوسیا هەوڵێك بوو بۆ ڕێگری لە ئۆكراین بۆ بوون بە ئەندام لە هاوپەیمانی ناتۆ. بەشێوەكی گشتی، ئامانجی ڕوسیا 

ایشی باشووری وڵات بوو لەلایەك، پارێزگاریكردن و فراوانكردنی هەژموون بوو بەسەر ئەو دەوڵەتانەی زامنكردنی ئاس

 (64، 2022دەكەونە سەر دەریای ڕەش لەلایەكیتر. )مەنتك، 

بەرژەوەندی ئابووری، یەكێكیترە لە ئامانجەكانی ڕوسیا لە ئۆكراین. لە ماوەی سێ دەیەی ڕابردوودا، ڕوسیا 

(، لەوێوە دەتوانێت EACUراین وەك وڵاتێكی ئابووری ببەستێتەوە بە خۆی و دواتر یەكێتی ئابووری ئۆراسیا )هەوڵیداوە ئۆك

وەك هێزێكی سەربازی و جیۆپۆلەتیكی ڕكابەر بەرامبەر هێزە نێودەوڵەتییەكانیتری وەك یەكێتی ئەوروپا، ئەمریكا و چین 

گەیەكە بۆ گەیشتن بە ئاوە گەرمەكان و پاراستنی سنوورەكانی لە دەربكەوێت. ئاشكرایە، بوونی ئۆكراین لەپاڵ ڕوسیا، ڕێ

 (12. 2022امین، رفعت و اخرون، ڕۆژئاوای وڵاتەكەی. )

ئۆكراین لە ڕووی كشتوكاڵییەوە بە پانتاییەكی جوگرافی دەوڵەمەند دەژمێردێت. ئەو وڵاتە، بەهۆی لەباری 

لەسەر ئاستی جیهان. بە دیوێكی تردا، بەشی ڕۆژهەڵاتی ئۆكراین خاكەكەی بۆ بەرهەمهێنانی دانەوێڵە لە پلەی یەكەم دێت 

كە زۆرینە سلاڤن و هاوسۆزن لەگەڵ ڕوسیا، دەوڵەمەندە بە سامانی سروشتی وەك ئاسن، خەڵوز، مەكانسیۆم و 

بەشێكی ئەلەمنیۆم. جێی ئاماژەیە، ڕۆژهەڵاتی ئۆكراین بە پایەیەكی گرنگی ئابووری ئەو وڵاتە دەژمێردێت و لە ئێستادا 

 (206، 2021فراوانی لەژێر دەسەڵاتی ڕوسیادایە. )حسین، 

ڕوسیا، دوای بەهێزبوون و دەركەوتنەوەی وەك هێزێكی كاریگەری ئۆراسیایی، هەوڵیداوە كۆنترۆڵی ئەو 

ۆریای دەوڵەتانە بكات كە لە خولگەی یەكێتی سۆڤیەت بوون، لەوانە ئۆكراین. لە نۆستالژی ڕوسەكاندا، گەڕانەوە بۆ ئیمپرات

لە دەستچوو پێگەیەكی ناوەندی وەردەگرێت. لێرەوە دەكرێت هەوڵەكانی پوتین وەك خۆراكپێدەری ویستی میژووییانەی 

كۆمەڵگەی ڕوسی بخوێندرێتەوە. كریملین دەیەوێت ئەو پێگە جیهانییە بەدەست بهێنێتەوە، لانیكەم لە ناوچەی ئۆراسیا، 

وایی لێی وەرگرتۆتەوە، ئەویش بە باڵادەستی هەرێمی و سنووردانان بۆ كە لە سێ دەیەیەی ڕابردوودا وڵاتانی ڕۆژئا

(، لەو چوارچێوەشدا ئۆكراین سەرەتای هەوڵی Gierczak, 2020, 7فراوانخوازییەكانی یەكێتی ئەوروپا و ناتۆ )

سیستەم و بوونیادنانەوەی هەژموون و دامەزراندنەوەی ڕوسیایە وەك دەوڵەت یان زلهێزێكی ئۆراسیایی كاریگەر لە 

 ( نێودەوڵەتیدا.Orderڕێكخستنی )

 

 ەنگی ئۆكراین و هۆكارەكانی سەرهەڵدانی. بەرپابوونی ج3

قەیران و جەنگی ئۆكراین بەرئەنجامی چەندین فاكتەرن. سەرەتای ناكۆكی قوڵی ئەو دوو دەوڵەتەش دەگەڕێتەوە بۆ 

. لێرەدا، ئاماژە دەكرێت بە سەرەتای 2022ساڵی كە درێژبوویەوە بۆ جەنگ لە  2004هەڵگیرسانی شۆڕشی پرتەقاڵی ساڵی 

 ناكۆكییەكان و هۆكارەكانی سەرهەڵدانی.

 

 ەرهەڵدانی قەیرانی ئۆكراین و وەرچەرخانی بۆ جەنگ. س1.3

ئۆكراین، بەهۆی هەڵكەوتەی جوگرافی و گرنگی جیۆپۆلەتیكی و جیۆستراتیژییەوە، جێگەی ململانێی وڵاتانی ڕۆژئاوایی 

ناكۆكییەكان ڕوونتر بە دەركەوتن.  و دوای سەرهەڵدانی شۆڕشی پرتەقاڵی، 2004و ڕوسیا بووە. لە ساڵی  بەتایبەت ئەمریكا

سەرەتای دابەشبوونی ئەو  2004ناڕەزایەتییە جەماوەرییەكان دژ بە سەركەوتنی یانۆكۆڤیچ لە هەڵبژاردنی سەرۆكایەتی 

 (264، 2014ئاوایی بوو. )نەجمەدین، وڵاتە و گەرمبوونی ناكۆكییەكانی نێوان ڕوسیا و ولاتانی ڕۆژ 

ەرمانڕەوایی سلاڤەكان دادەنرێت، هەروەها دروستبوونى ف (Historical Memoryئۆكراین بە یادگەی مێژوویی )

هێمای شكۆ و گەورەیی مێژووی ڕوسیایە وەك دەوڵەت. بۆیە، كریملین ڕێگەی بە لەدەستدانی ئۆكراین نەدەدا، لەو 

لەلایەك  بەربەست لەبەردەم لێكنزیكبوونەوەی لەگەڵ ڕۆژئاوا دابنێت، لەلایەكیتر،  چوارچێوەیەشدا هەوڵی دەدا

پارێزگاری لە قەڵغانی هەژموونی ڕوسیا بكات كە هۆكارێك دەبێت بۆ بەرز ڕاگرتنی هەستی شكۆی مێژوویی و جیۆپۆلەتیكی 

 (209، 1401لە نێو هاوڵاتیانیدا. )تیسمانانو و لانگدن، 

ای هەواڵگری ئەمریكا بە ڕێگەی جیاواز و فشاری ڕێكخراوەكانی كۆمەڵگەی مەدەنی، هەوڵی لەو نێوەندەدا، دەزگ

نزیكبوونەوەی ئۆكراین و بەستنەوەی بە یەكێتی ئەوروپا دەدا. كاتێك یانۆكۆڤیچ لەگەڵ یەكێتی ئەوروپا كەوتە دانوستان و 

نییەكان، پوتین گوشاری خستەسەر ئۆكراین ئەویش نزیكبوویەوە لە ڕێككەوتن بۆ بەهێزكردنی پەیوەندییە ئابووری و بازرگا

 (259-258، 2019بە هەڕەشەی بەرزكردنەوەی نرخی گاز و وەرگرتنەوەی قەرزەكانی لەو وڵاتە. )كلینتۆن، 

لە دەرئەنجامی فشارەكانی ڕوسیا، یانۆكۆڤیچ لە ئیمزاكردنی ڕێكەوتنامەی هاوكاری و بازرگانی ئازاد لەگەڵ یەكێتی 

و بەشی خۆرئاوای ئۆكراین ـی بە دوای خۆیدا هێنا.  كیێڤبوویەوە ئەوەش ناڕەزایی ڕۆژئاواگەراكانی ئەوروپا پاشگەز

یانۆكۆڤیچ لە مۆسكۆ نزیك بوو، لە مامەڵەكردنی لەگەڵ وڵاتانی ڕۆژئاوا ڕەچاوی پەیوەندییەكانی لەگەڵ ڕوسیا دەكرد، بۆیە 

اتدا واتای نزیكبوونەوەی زیاتر بوو لە ڕوسیا. ئەو بڕیارە پاشگەزبوونەوەی ڕێكەوتن لەگەڵ یەكێتی ئەوروپا لە هەمانك

ئاستێك   یشتنه كان گه تییه زایه ( خۆپیشاندان و ناڕه159، 1394ناڕەزایی و گرژی توندی لێكەوتەوە. )زاده، موگويی و دیگر، 

تر  وره هات گه كان تا ده هتیی زایه ڵام ناڕه ڵبژاردنی نوێ، به نجامدانی چاكسازی و هه ئه  یانۆكۆڤیچ ڕازی بوو به  كه

دواجار پەرلەمانی ئۆكراین دەنگیدا لەسەر وەرگرتنەوەی متمانە لە سەرۆكی دەوڵەت، لەبری ( 259، 2019)كلینتۆن، بوون ده

( وەك سەرۆكی كاتی دیاریكرا. )زاده، موگويی و Oleksandr Valentynovych Turchynovئەو، ئۆلیكساندەر تۆرچینۆڤ )

 (159، 1394دیگر، 

ئامادەیی  كیێڤ، بەرپرسانی باڵای فەرمی لە 2014دوای وەرگرتنەوەی متمانە و وەدەرنانی یانۆكۆڤیچ لە شوباتی 

وڵاتەكەیان دەربڕی لە هەنگاونان بۆ ئەندامبوون لە یەكێتی ئەوروپا و ناتۆ لە ئایندەدا. ڕوسیا لە چوارچێوەی ئەو دۆخە 

نی خۆی بۆ بزوتنەوەی جوداخوازی هەرێمی دۆنباس دەربڕی، هەروەها سیاسییە نوێیەی لە ئۆكراین سەریهەڵدا، پشتیوا

 (Sergunin. 2016,32-33پەنایبدەبەر بەكارهێنانی هێز بۆ دەستبەسەرداگرتنی كریمیا و لكاندنەوەی بە ڕوسیا. )

هاندانی ڕای  لە سەرەتادا، پوتین وڵاتانی ڕۆژئاوایی تاوانبار كرد بە دەستێوەردان لە كاروباری ناوخۆیی ئۆكراین و

گشتی بۆ گۆڕینی دەسەڵاتی سیاسی. كریملین، هەوڵەكانی وڵاتانی ڕۆژئاوایی بە نادەستوری لە قەڵەمدا. ئەو، ئەمریكا و 

ڕۆژئاوای، بە نابەرپرس تۆمەتباركرد بەوەی وڵاتان وەك تاقیگەی تاقیكردنەوەكانیان دەبینن بەبێ ڕەچاوكردنی كاردانەوە و 

 (Wood, Pomeranz and others, 2015, 119) لێكەوتەكان.

ئەگەرچی پرسی بە ئەندامبوون لە ناتۆ لە دوای گەیشتنەوەی یانۆكۆڤیچ بە دەسەڵات كۆتایی پێهات، ئەویش 

بۆ گرتنەبەری سیاسەتی بێلایەنی لە ململانێكانی ڕوسیا و  2010دوای دەركردنی یاسایەك لە پەرلەمانی ئۆكراین لە ساڵی 

 Arseniy) ، سەرۆك وەزیرانی ئەوكاتی ئۆكراین ئارسنی یاتسنیوک2014دنی یانۆكۆڤیچ لە ڕۆژئاوا، بەڵام دوای لابر 

Yatsenyuk ـی پەرلەمانیش وەك ئامانجی دەوڵەت  2017( جەختی لە ئەندامبوون لە ناتۆ كردەوە و یاسای دەركراوی ساڵی

كرایەوە. سەرەڕای نیگەرانییەكانی جەختی لەسەر  2019دەستنیشانی كرد. دواتریش، لە دەستووری هەمواركراوی ساڵی 

تر ویستی ئەندامبوونی وڵاتەكەی لە ناتۆ  ( جارێكیVolodymyr Zelenskyyڕوسیا، سەرۆكی ئۆكراین ڤۆلۆدیمیر زیلینسكی )

  (Chadwick, 2022) دووپات كردەوە.

ی و هەڵگیرسانی بارودۆخی ئۆكراین و گرژیی پەیوەندییەكانی لەگەڵ ڕوسیا بەردەوامی هەبوو تاوەكو لەشكركێش

. لە ڕاستیدا، جەنگی ئۆكراین لە ماوەی سێ دەیەی ڕابردوودا بە قوڵترین ڕووداو و قەیران 2022جەنگ لە شوباتی 

دادەنرێت كە ڕووبەڕووی كیشوەری ئەوروپا بووەتەوە. هێرشە زەمینی و ئاسمانییەكانی ڕوسیا تەواوی وڵاتەكەی گرتۆتەوە 

ی بەرچاو لە هاوڵاتیانی ئۆكراینی، بووەتە هۆكاری وێرانبوونی بەشێك لە شارەكانی ئەو و لەپاڵ ئاوارەیی و كۆچی ڕێژەیەك

( لە جیۆپۆلەتیكی جیهانی Paradigm Shiftوڵاتە. كاریگەرییەكانی جەنگ سنوری وڵاتەكەی بڕیووە و گۆڕانێكی پارادایمیی )

وسەنگی هێز و هاوكێشە نێودەوڵەتییەكان هێناوەتە ئاراوە. بێگومان، سەركەوتنی ڕوسیا لەم جەنگەدا، گۆڕان لە ها

دروست دەكات بەجۆرێك چیتر ڕۆژئاوا ناتوانێت هەژموونی خۆی بەسەر وڵاتانی جیهاندا بەشێوەیەكی تاكڕەوانە 

 (Shahi, 2022, 96)بسەپێنێت. 

بوونی پێش دەستپێكردنی جەنگ، كریملین داوای گەرەنتی یاسایی دەكرد لە وڵاتانی ڕۆژئاوایی بۆ بە ئەندامنە 

ئۆكرانیا لە ناتۆ، هەروەها كۆتایهێنان بە درێژكردنەوەی ناتۆ بەرەو ڕۆژهەڵات و جێگیركردنی بنكەی سەربازی لەسەر 

سنوورەكانی ڕوسیا، ئەوە داوایەك بوو كە لەلایەن ناتۆ بەهەند وەرنەگیرا و قبوڵ نەكرا. وەزیرانی دەرەوەی وڵاتانی ئەندامی 

لە لاتیڤیا پێداگریان لە مافی بوون بە ئەندامی ئۆكراین كردەوە هەر كات ئامادە  2021ی دیسەمبەر  1ناتۆ لە كۆبوونەوەی 

 بێت. هەروەها، جەختیان لە سزادانی سیاسی و ئابووری ڕوسیا كردەوە لە ئەگەری هێرشكردن بۆ سەر خاكی ئۆكراین.

 (9، 2022)سید، 

وەك ڕوونە، لەشكركێشی و جەنگی ڕوسیا دژ بە  لە كۆتاییدا، قەیرانی ئۆكراین سەریكێشا بۆ هەڵگیرسانی جەنگ.

ئۆكراین ڕەهەندێكی نێودەوڵەتی وەرگرتووە. بەرگری هێزە ئۆكراین ـیەكان و نائامادەیی سوپای ڕوسیا لە یەكلاكردنەوەی 

نی بەركەوتنە چەكدارییەكان، هۆكارێك بووە بۆ درێژبوونەوەی جەنگ و ململانێكان. لە ڕاستیدا، بەكارهێنانی ئامرازەكا

ڕاگەیاندن، هۆكارێك بوو بۆ ئامادەكردنی كۆمەڵگەی ئۆكراینی لە ڕووبەڕووبوونەوەی هێرشەكانی ڕوسیا، لەپاڵ ئەوەشدا 

هاریكاری وڵاتانی ڕۆژئاوایی بە پێشكەشكردنی چەك و پێداویستییە لۆجسیتییەكان بازنە و پانتایی جەنگەكەیان دەستنیشان 

یگەرانی و مەترسییەكان لە فراوانبوونی سنووری جەنگ، تادێت زیاتر دەبن، ن  (Naumescu, 2022, 481-482) كردووە.

هەروەها دەریچەی گەیشتن بە ڕێگە چارەی دیپلۆماسی و ئاشتییانە بەرتەسكتر دەبنەوە ئەویش بەهۆی گۆڕان لە 

 هاوسەنگی هێز و دژبەیەكی بەرژەوەندی لایەنەكان.

 

 ۆكراینهۆكارەكانی سەرهەڵدانی قەیران و جەنگی ئ. 2.3

تا دەگاتە جەنگی ئۆكراین مشتومڕێكی تیۆری سەبارەت بە داگیركاری ڕوسیا هاتوونەتە ئاراوە.  2014لە دوای قەیرانی ساڵی 

تێڕوانینێكی  كە كام لایەن بەرپرسیارە لەو ڕووداوانەی ئەوروپای ڕۆژهەڵات؟ چەندلە بارەی وڵامدانەوەی ئەو پرسیارەی 

 تیۆری بۆ شیكردنەوە هەیە.

كساندر دوگین پێداگری لەسەر چەمكی جیۆپۆلەتیك دەكات وەك میتۆدێك بۆ شیكردنەوەی جەنگی ئۆكراین. ئەلی

ئەو، پێكدادانەكان بە دەرئەنجامی ململانێی هێزی دەریایی  و وشكانی لێكدەداتەوە و تیشك دەخاتەسەر ئەوەی، ئەگەر 

رتلاند لەخۆ دەگرێت و نوێنەرایەتی هێزی وشكانی ڕوسیا وەك ئیمپراتۆرییەتێك لەناوچوو بێت، بەڵام هێشتا خاكی ها

دەكات. بۆیە ناتۆ و وڵاتانی ڕۆژئاوایی وەك مەترسی و دوژمنێك ڕوسیا دەبینن و هەوڵی كۆنترۆڵكردن و دەورەدانی دەدەن 

(Dugin 1, 2022 لە رێی ڕاكێشانی دەوڵەتانی سەربەخۆیی جیابووەوەی سۆڤیەت بۆ نێو دامەزراوە سیاسی، ئابووری ) و

سەربازییەكانیان، لەوانە ئۆكراین. دوگین، شەڕی ئۆكراین وەك بەرگریكردن لە بەرژەوەندییە جیۆپۆلەتیكییەكانی ڕوسیا و 

هەروەها ئۆكراین وەك ڕێگەی بوونیادنانی  (Dugin 2, 2022قەڵەم دەدات، ) هەژموونی بەسەر خاكی وشكانی ئۆراسیا لە

 (Dugin 1, 2022)  می تاكجەمسەری دەبینێت.ئیمپراتۆری ئۆراسیایی و تێكشكاندنی سیستە

( و جەنگی Russia’s revisionist foreign policyنیۆڕیالیستەكان، سیاسەتی دەرەكی پێداچوونەوەخوازی ڕوسیا )

ئۆكراین بە دەرئەنجامی فراوانبوونی ناتۆ دەبینن كە مەترسی لەسەر ئاسایشی نیشتمانی ڕوسیا دروست كردووە. ئەوان، 

دەبینن لە سەرهەڵدانی جەنگی ئۆكراین. هەروەها، بەشێك لە ئەكادیمستی لیباڵی لە بارەی  يارناتۆ بە بەرپرسئەمریكا و 

( هەیە، Kleptocraticهۆكاری جەنگی ئۆكراین ئەوە دەخەنەڕوو كە ڕوسیا لەبەر ئەوەی ئەوەی سیستەمێكی دزسالاری )

لێكی سیاسی قبوڵكراو لەلایەن كۆمەڵگەی ڕوسی، بە مەترسی بەرەوپێشچوونی ئۆكراین لە ڕووی دیموكراسییەوە، وەك مۆدی

 (Naumescu, 2022, 476)  ـە. كیێڤدەزانێت بۆ سەر ڕژێمە سیاسییەكەی، بۆیە دژ بە ڕژێمی 

 (Democratization( پرۆسەی دیموکراتیزەکردن )Paul D’Anieriلە ڕوانگەیەكی جیاوازترەوە، پاول دی ئانیێری )

ئەو وڵاتە، لە دوای سەربەخۆیی و بەتایبەت شۆڕشی پرتەقاڵی، هەڵدانی جەنگی ئۆكراین دادەنێت. بە هۆكاری بنەڕەتی سەر 

هەوڵدەدات بچێتە پاڵ دامەزراوە ڕۆژئاواییەكان. بڵاوبوونەوەی دیموكراسی لە دوای جەنگی سارد هاوكێشە 

جیۆپۆلەتیك ئاوێتەی یەكتر دەبن. و جیۆپۆلەتیكییەكانی زیاتر ئاڵۆز كردووە، بەجۆرێك بۆ یەكەمجار چەمكی دیموكراسی 

بەهۆی لێكەوتەی جیۆپۆلەتیكی، ڕوسیا، دیموکراتیزەکردنی ئۆكراین بە هەڕەشە بۆسەر ئاسایشی نیشتمانی و هەژموونی 

 (D’Anieri, 2019, 9ناوچەیی دادەنێت. )

خێرا. نای، هۆكاری ڵ، مامناوەند و و ( هۆكارەكان پۆلێن دەكات بۆ سێ ئاست: قو Joseph S. Nye, Jrجۆزێف نای )

( ڕەت دەكاتەوە و بە legitimate stateڵ بۆ ئەوە دەگەڕێنێتەوە كە لە بنەڕەتدا پوتین ئۆكراین وەك دەوڵەتیكی شەرعی )و قو 

ساختە ناوی دەبات، زیاتر لەمانەش، لەگەڵ فراوانكردنی سنووری ڕوسیایە وەك میراتگری ئیمپراتۆری ڕوسی. لەتەك ئەو 

وانبوونی ناتۆ وەك هۆكاری مامناوەندی دەبینێت. هەروەها، خۆپیشاندانەكانی یۆرۆمەیدان و هۆكارە سەرەكییە، فرا

 (Nye, 2022)  قەڵەم دەدات. فشارەكان لەسەر ڕۆژهەڵاتی ئۆكراین، بە هۆكاری خێرا هەڵگیرسانی جەنگ لە

و درێژبوونەوەی بۆ  2013هەڵبەت كۆمەڵێك هۆكاری بەرچاو هەبوون بۆ سەرهەڵدانی قەیرانەكانی ئۆكراین لە ساڵی 

ڵ دەیناڵاند و ڕوودانی جەنگ. ئۆكراین لە دوای ڕاگەیاندنی سەربەخۆیی لە سۆڤیەت، بەدەست هەندێك گرفتی ناوخۆیی قو 

 كە ڕێگە خۆشكەر بوون بۆ ناسەقامگیری سیاسی و جەمسەربەندی كۆمەڵگەی ئۆكراینی لە نێوان ڕۆژئاوا و ڕوسیادا.

جەنگ، دەكرێت دیاردەی گەندەڵی بە یەكێك لە فاكتەرە دیارەكانی  پەیوەست بە ڕیشەی سەرهەڵدانی 

سەرهەڵدانی ناڕەزایەتییە جەماوەرییەكان و تێكچوونی هاوسەنگی سیاسی دابنرێت. بەگوێرەی داتا و توێژینەوەكان، 

تی شەفافیەت ئۆكراین بە یەكێك لە گەندەڵترین وڵاتانی جیهان لە قەڵەم دەدرێت. بەپێی ڕاپۆرتی ڕێكخراوی نێودەوڵە

(Transparency International لە ساڵی  )دەوڵەت. ئەو ڕاستیەش تەنیا  176ـەمینی وەرگرتووە لە كۆی 144، ئاستی 2012

پەیوەست نیە بە سەرۆكێك یان دەستەبژێرانی دیاریكراو، بەڵكو وەك دیاردە لە ئیدارە جیاوازەكاندا هێشتا بوونی هەبوو. 

وونەوەی یانۆكۆڤیچ لە واژۆكردنی ڕیككەوتننامەی لەگەڵ یەكێتی ئەوروپا بۆ پرسی گەندەڵی بەگوێرەی ئاماژەكان، پاشگەزب

دەگەڕێتەوە، چونكە ئەوروپا فشارەكانی زیاتر كردبوو بۆ بنبڕكردنی گەندەڵی و بوونی شەفافییەت، ئەوەش، بەرژەوەندی 

 (30-28، 1393)شاپوری،  بەشێك لە دەستەبژێرانی ئۆكراینی دەخستە مەترسییەوە.

سنوورداری سیاسی و مەدەنی و هەوڵەكان بۆ بنیادنانی كۆمەڵگەیەكی ئازادتر بە فاكتەرێكیتر دادەنرێت لە 

.  ململانێی و جەمسەرگیرییە 2013و ناڕەزایەتییە جەماوەرییەكانی ساڵی  2004هەڵگیرسانی شۆڕشی پرتەقاڵی ساڵی 

ن بوون، كە فرەیی ئیتنیك و نەتەوەیی خۆراكپێدەری زیاتر دابەشبوونی كۆمەڵگە سیاسییەكان، هۆكاری سەرەكی بارگژییەكا

 (33، 1393و سەرهەڵدانی شەڕی چەكداری نێوان ڕۆژهەڵات و ڕۆژئاوای ئەو وڵاتە بوو. )شاپوری، 

یە، ڵ هەیە، بەهۆی ئەوەی چەندین نەتەوە و ئیتنیكی جیاواز بوونیان هەو لە ئۆكراین، لێكترازانی كۆمەڵایەتی قو 

ئەوەش وایكردووە كۆمەڵگە دابەش ببێت بەسەر ڕەوت و ئاراستەی سیاسی جیاواز. هەڵبەت نەتەوەی ئۆكراین زۆرترین 

% وڵاتەكە 17%، سلاڤ یان ڕوسەكان دووەمین پێكهاتەی نەتەوەیین و ڕێژەی 77.8ڕیژەی كۆمەڵگە پێكدەهێنن بە ڕێژەی 

% 1بولگاری، هەنگاری، پۆڵەندی، جوو و ئەرمەنی بە جیا كەمتر لە پێكدەهێنن. هەریەك لە ڕۆمانی، بیلاڕوسی، تاتار، 

 world population% بە زمانیتر قسە دەكەن. )9% ڕوسی و 24% خەڵكی وڵاتەكە ئۆكراینییە و 67دانیشتووانن. زمانی 

review, 2023 ئاوای وڵاتەكە، ( دابەشبوونی جوگرافی ڕوس و ئۆكرانییەكان، هەروەها لێكترازانی سیاسی ڕۆژهەڵات و ڕۆژ

هاوشان لەگەڵ ئاڵنگارییە سیاسییە قوڵەكانی لە نێوان مانەوەی لە بازنەی هەژموونی ڕوسیا و دامەزراوە ڕۆژئاواییەكان بە 

 هۆكاری سەرهەڵدانی قەیران و جەنگی ئۆكراین دادەنرێت.

م ڕەوتە خۆیان بە چەكداری ئاڤۆ (. ئەNeo-Nazismخاڵێك كە كریملین زۆر جەختی لەسەر دەكاتەوە، بیری نازیزمی نوێیە )

(Avo ناو دەبەن و دژ بە كۆچبەران، ڕەوەندی ئیسلامی و ڕوسیان. ئەوان باوەڕیان بە باڵادەستی سپی پێستەكان هەیە و )

و بیروباوەڕیان یەك نەگرێتەوە. وەك ئاماژەی پێدەكرێت، نیۆنازییەكان  ادژایەتی هەر لایەنێك دەكەن لەگەڵ ئایدیۆلۆژی

ەوڵەتەوە پاڵپشتی دەكرێن بۆ دژایەتیكردن و سەركوتكردنی دانیشتوانی  ڕۆژهەڵات و باشووری ڕۆژهەڵاتی لەلایەن د

 (Europe Word, 2022) ئۆكراین كە زۆرینە ڕوسن.

لە هۆكارە سەرەكییەكانی هەڵگیرسانی جەنگ دەكرێت ئاماژە بە هەوڵەكان بۆ بەئەندامكردنی ئۆكراین بكرێت لە 

ای هەڵوەشانەوەی یەكێتی سۆڤیەت، بەشێك لە دەوڵەتانی جیابووە و تەواوی ئەو دەوڵەتانەی بەشێك دو  هاوپەیمانی ناتۆ.

(، بوون بە ئەندام لە هاوپەیمانی سەربازی ناتۆ. ئۆكراین یەكێكە لەو Warsaw Pactبوون لە هاوپەیمانی وارشۆ )

ویست و هەوڵدانی ئۆكرانیا بۆ   ڕشی پرتەقاڵی،دەوڵەتانەی هەوڵدەدات ببێتە ئەندام لەو هاوپەیمانییەتییە. لە دوای شۆ

لە كۆبوونەوەی لوتكەی ناتۆ لە پایتەختی ڕۆمانیا  2008بوون بە بەشێك لە سیستەمی ڕۆژئاوایی بەهێزتر بوو. لە ساڵی 

 (9، 2022)الشافي،  )بوخارست(، پێشوازیكرا لە ئەندام بوونی ئۆكراین و جۆرجیا لە نێو هاوپەیمانییەتەكەدا.

( سەرهەڵدانی قەیران و دەستدرێژییەكانی ڕوسیا لە John J. Mearsheimerجۆن میرشایمەر ) ێوەندەدا،لەو ن 

قەڵەم دەدات. ئەو، دەستبەسەرداگرتنی كریمیا و سیاسەتی  ئۆكراین بە هۆكاری سیاسەتی ڕۆژئاوا لە فراوانكردنی ناتۆ لە

ترسی لەسەر پێگە و ئامادەیی هێزی سەربازی لە دەریای ڕەش شەڕانگێزی پوتین بۆ نیگەرانییە ئاسایشییەكانی كریملین و مە

دەگەڕێنێتەوە. میرشایمەر ڕای وایە، سەركردەكانی ئەمریكا و ئەوروپا هەڵەیان كرد لە چوونە نێو ئۆكراین كە بەشێكی گرنگە 

 (Mearsheimer, 2014, 77-78) لە حەوشەی پشتەوەی ڕوسیا. 

بە ئامرازی ئیمپریالیستی ئەمریكی و فراوانخوازییەكانی واشنگتن دەبینێت. ئەو، بەو  ، پوتین ناتۆناكرێت ئەوە لە بیر بكرێت

شێوەیە دەڕوانێت؛ ناتۆ وڵاتانی ئەوروپای ڕۆژهەڵاتی ناچار كردووە بۆ بوون بە ئەندام تێیدا و دەیەوێت لە ڕێگەیەوە 

راسیۆنی سەربازی لە ئۆكراین دواین و تاكە بخزێتە نێو بازنەی هەژموونی ڕوسیا. هەروەك پوتین ئاماژەی بۆ دەكات، ئۆپە

بژاردەی وڵاتەكەی بووە بۆ ڕێگری لە ویستی فراوانخوازی ڕۆژئاوا. لە بنەڕەتدا، پوتین جەنگی ئۆكراین بە جەنگی وڵاتەكەی 

 Hill and)دەبینێت بەرامبەر كۆی وڵاتانی ڕۆژئاوایی كە دەیانەوێت ڕوسیا جڵەو بكەن و سیستەمی نوێی جیهانی بسەپێنێت. 

Stent, 2022, 112) 

ەنی جیۆئیكۆنۆمییەوە هەیە. یەكێتی لايڕەهەندێكیتری سەرهەڵدانی قەیران و جەنگی ئۆكراین پەیوەندی بە 

ـەوە هەوڵی بەستنەوەی ئابووری و كەرتی بازرگانی ئۆكراینـی دەدات بە خۆیەوە لە كاتێكدا كریملین  2009ئەوروپا لە ساڵی 

دەیبینی. ڕوسیا نزیكی و بەرژەوەندییە هاوبەشەكانی  كیێڤندییە ئابوورییەكانی لەگەڵ وەك هەڕەشەیەك بۆسەر پەیوە

قەڵەم دەدا. لە راستیدا، پرۆژەكانی  ئۆكراین و یەكێتی ئەوروپای وەك ئاڵنگارییەك لەبەردەم یەكێتی ئابووری ئۆراسیا لە

جیۆئیكۆنۆمییەكانی ڕوسیای خستبوویەوە یەكێتی ئەوروپا سەبارەت بە ئۆكراین، بەرژەوەندییە ئابووری و ئامانجە 

 (Sergunin. 2016, 33مەترسییەوە. )

لە دەرئەنجامدا، دەكرێت ئاماژە بەوە بكرێت كە كۆمەڵێك فاكتەری ناوخۆیی و دەرەكی زەمینەیان بۆ لێكترازان و 

وی هەموویانەوە، سەرهەڵدانی قەیرانەكان فەراهەمكرد، كە دواتر سەریكێشا بۆ هەڵگیرسانی جەنگ، بەڵام لە سەرو

ئامانجی بەدەستهێنانەوەی پێگەی هەژموونی ڕوسیا لە ناوچەی ئۆراسیا و مەترسییە جیۆپۆلەتیكییەكانی فراوانبوونی ناتۆ 

 بەرەو ڕۆژهەڵات بە دیارترین فاكتەر دادەنرێت.

 

 سیا. دەستێوەردانی سەربازی لە ئۆكراین، دابڕاندن و لكاندنی نیمچە دوورگەی كریمیا بە خاكی ڕو4

كۆمەڵێك هۆكار زەمینە خۆشكەر بوون بۆ دەستێوەردان و لەشكركێشی ڕوسیا لە ئۆكراین، لەوانە ژینگە سیاسی نێودەوڵەتی 

و بەهێزبوونەوەی پێگەی ڕوسیا لە ئاستی جیهانی. نزیكبوونەوەی ئۆكراین لە ناتۆ و مەترسییە ئاسایشییەكانی ڕێگەی بە 

ەوە و بیخاتەسەر خاكی وڵاتەكەی، هەروەها ئامادەییەكی بەرچاوی هەبێت لە ڕوسیادا نیمچە دوورگەی كریمیا جیابكات

ململانێ چەكدارییەكانی هەرێمی دۆنباس. لێرەدا تیشك دەخرێتەسەر هۆكارەكانی دەستێوەردان، ڕووداوەكانی كریمیا و 

 كاردانەوەی نێودەوڵەتییەكانی.

 

 ەكانی ئۆكراین. هۆكارەكانی دەستێوەردانی ڕوسیا لە بارگژییە سیاسیی1.4

لە دوای ڕووداوەكانی یازدەی سێپتەمبەر، ئەمریكا و هاوپەیمانەكانی لە بە ڕەچاوكردنی بەرژەوەندییەكانیان چەندین 

ئۆپەراسیۆنی سەربازی، هەواڵگری و پۆلیسیـیان ئەنجامداوە. ئۆپەراسیۆنە سەربازییەكانی دەرەوەی ڕەوایەتی ئەنجوومەنی 

بە دامەزراوە و یاسا نێودەوڵەتییەكان دادەنرێت لە بەڕێوەبردنی كاروبار و قەیرانە  ئاسایشی نەتەوە یەكگرتووەكان

جیهانییەكاندا. لە ڕاستیدا، ژینگەی نوێی نێودەوڵەتیی زەمینەی بۆ ڕوسیا فەراهەم كرد بە هەمان ڕێگە دەستێوەردانی 

این بە خاكی ڕوسیا، نموونەی ئەو سەربازی لە جۆرجیا و ئۆكراین بكات. لكاندنی كریمیا و چوار هەرێمیتری ئۆكر 

و پاشەكشەی ڕێژەیی هەژموونی جیهانی ئەمریكا یاریدەدەر بوو  2008دەستێوەردانانەن. بێگومان، قەیرانی ئابووری ساڵی 

 ,Gumedeبۆ دەركەوتنی هێزی نوێ و فراوانخوازییەكانیان، لەوانە؛ چین، ڕوسیا، هیند، بەرازیل و چەند دەوڵەتێكیتر. )

2022, 5) 

تێوەگلانی ئەمریكا لە چەندین قەیرانی ناوخۆیی و دەرەكی بەتایبەت لەسەردەمی جۆ بایدن، هەروەها لاوازی لە 

پابەندبوونەكانی بەرامبەر بە بەشێك لە دەوڵەتانی هاوپەیمانی، لەلایەكیتریش دەركەوتنی هێزی نێودەوڵەتی ڕكابەر، ئەو 

هەژموون و فراوانكردنی بازنەی دەسەڵاتی هەرێمی خۆی بدات  دەرفەتەی ڕەخساندووە بۆ ڕوسیا كە هەوڵی سەپاندنی

خۆی بدات. وڵاتانی گەورەی هاوشێوەی ڕوسیا و چین دەیانەوێت سوود لەو بۆشاییانە وەربگرن كە لە ئاكامی پاشەكشەی 

 (54، 2022)محمود،  . ئەمریكا بەتایبەت لە عێراق و ئەفغانستان دروست بوون

ن هەڵگیرساندنی جەنگی ئۆكراین دەگەڕێننەوە بۆ پاڵنەرە نیۆئیمپریالیستەكانی هەڵبەت، هەندێك لە لێكۆڵەرا

(، كە ڕیشەی خۆی لە شوناسی  ڕوسی دەبینێتەوە. ڕوسیا، هەوڵی فراوانكردنی خاك و Neo- imperialistic motivesڕوسیا )

پوتین دوای ماوەی سێیەمی  كۆنترۆڵی ئەو ناوچانە دەدات كە بەشێك بوون لە ئیمپراتۆری ڕوسی و یەكێتی سۆڤیەت.

هەوڵی بەهێزكردن و فراوانكردنی خاكی  (Peter the Great 1672-1725، هاوشێوەی پیتەری گەورە )2012سەرۆكایەتی 

ڕوسیا دەدات. لە هەمانكاتدا، دەیەوێت سزای ئەو دەوڵەتە لاواز و بچووكانەی نێو بازنەی هەژموونی بدات كە بە پاڵپشتی 

 Forsberg andەوڵی بەرەنگاربوونەوەی ڕوسیا و لاوازكردنی پێگەی هەرێمی دەدەن، لەوانە ئۆكراین. )وڵاتانی ڕۆژئاوایی ه

Patomäki, 2023, 52-53) 

تر سیستەمی هاوسەنگی هێز لە نێوان  بە لەشكركێشی و هێرش بۆ سەر ئۆكراین، ڕوسیا دەیەوێت جارێكی

ئاسایشییەكان لەسەر بنەمایەكی نوێ لەگەڵ وڵاتانی ئەوروپی دەوڵەتە ڕۆژئاواییەكانی دابڕێژێتەوە، هەروەها هاوكێشە 

بوونیاد بنێت. بەم شێوەیە، جەنگی ئۆكراین، دەتوانێت ببێتە ڕێگەیەك بۆ ڕێگریكردن لە فراوانبوونی ناتۆ لە ڕۆژهەڵاتی 

نی ڕوسیا وەك ی هەژموو يئەوروپا و ناوچەی ئۆراسیا، هاوكات هەنگاوێك دەبێت بۆ ڕاگرتنی وڵاتانیتری بازنەی مێژوو

 (56، 2022جۆرجیا و ماڵدۆڤا و بەشێك لە وڵاتانی ئەسكەندەنافی بۆ نێو هاوپەیمانی ناتۆ. )محمود، 

ئەوە ڕوونە كە، سەرەتای دەستێوەردانی سەربازی و دەستبەسەرداگرتن و لكاندنەوەی كریمیا بە خاكی ڕوسیا لەو 

لە ناتۆ و یەكێتی ئەوروپا بەندەری سیڤاستۆپۆلی لە بنكەیەكی  ڕوانگە ئاسایشییەوە دەهات، كە بوونی ئۆكراین بە ئەندام

سەربازی ڕوسیا دەگۆڕی بۆ ناوەندی جێگیركردنی هێزی دەریایی ناتۆ. پوتین پاراستنی پێگەی سەربازی لە بنكەی دەریایی 

ە ئۆكراین هەژمار سیڤاستۆپۆل و پەیوەستبوونی مێژووی كریمیا وەك خاك و نەتەوە بە ڕوسیا بە پێشینەی سیاسەتەكانی ل

دەكرد. بۆیە پرسی ئاسایشی نەتەوەیی و پاراستنی هەژموون بە هۆكاری دەستێوەردانی ڕوسیا و گۆڕینی نەخشەی سیاسی 

 (35-34، 1397ئۆكراین دادەنرێت. )ویلیامز و كوفاس، 

، پوتین باسی لە (special military operationلە وتاری ڕاگەیاندنی ئۆپەراسیۆنی سەربازی تایبەت لە ئۆكراین )

سەركردەكان دێن و دەڕۆن، مەترسییەكانی ئامادەگی ناتۆ لە نزیك سنوورەكانی ڕوسیا كرد. هەروەها، ئاماژەی بەوە كرد "

 ". پوتین ناتۆ ـی وەك ئامرازی سیاسەتی دەرەوەی ئەمریكا لەبەڵام ئەو هێزانە بۆ ماوەیەكی درێژ یان تاهەتایی دەمێننەوە

ڕوسیا ناتوانێت بۆ بەئەندامكردنی ئۆكراین بە هێڵی سوور ناوبرد. ئەو جەختی لەوە كردەوە كە "قەڵەمدا و هەوڵەكانی 

". ڕووبەڕووی هەڕەشە بووەتەوە ـەوە هەست بە پارێزراوی، گەشە و بوونی خۆی بكات لە كاتێكدا لە ڕێگەی ئۆكراین

)Putin 4, 2022( 

انی لە ناوچەی "دەرەوەی نزیك" پاراستنی ئاسایشی نەتەوەیی لە ڕاستیدا، بەهێزترین پاساوی ڕوسیا بۆ دەستێوەردانەك

 ڕوسنەژادەكانی وڵاتانی دراوسێ بێت، ئەم ڕاستیەش لە هەردوو جەنگی جۆرجیا و ئۆكراین دەبینرێت.

پوتین ئەو هاوڵاتییە ئۆكراین ـیانەی كە بە زمانی ڕوسی دەدوێن و پاراستنیان لە هەر جیاكاری و پێشێلكارییەك لە 

تەوەیی و سیاسییەكانیان، وەك پرسێكی گرنگی سیاسەتەكانی مۆسكۆ دەبینێت. ئەو، ڕوسنەژادەكانی وڵاتانی مافە نە

 (Hill and Stent, 2022, 112)( دەبینێت. Russian wolrdدراوسێ و "دەرەوی نزیك" بە بەشێك لە جیهانی ڕوسی )

لتووری، ئۆكراین بە بەشێك لە شارستانیەت و خاكی بەرپرسانی كریملین، بەهۆی هاوبەشی مێژووی، نەتەوەیی، ئاینی و كو 

ڕوسیا دەبینن. ئەوان هەوڵەكانی ناتۆ و یەكێتی ئەوروپا تەنیا وەك هەڕەشە بۆسەر ئاسایشی نەتەوەیی و بەرژەوەندییە 

تی نیشتمانییەكانیان لە قەڵەم نادەن، بەڵكو مێژوو و شوناسی  نەتەوەییان لەبەردەم مەترسی و هەژموونی شارستانییە

 (Wood, Pomeranz and others, 2015, 38ڕۆژئاوایی دەبینن. )

یەكێك لەو هۆكارانەی كە پاڵنەری دەستێوەردانەكانی ڕوسیا و پاساوی بەهێزی كریملین بوو، گرتنەبەری ڕیكاری 

لەو وڵاتە. بەو تایبەت بە زمانی كەمینەكان  2012پێویست بوو لەلایەن پەرلەمانی ئۆكراین بۆ لابردنی ماددەیەك لە یاسای 

پێیەش زمانی ڕوسنەژادەكانی ئۆكراین وەك دووەمین زمان كەوتبووە بەر مەترسی قەدەغەكردن. كریملین لەو پێوەدانگەوە 

كە ڕوسنەژادەكانی دەرەوەی ڕوسیا بەشێكن لە "جیهانی ڕوسی"، مافی پاراستنیانی بەخۆیدا تاوەكو دەستێوەردان لەو 

 (209، 1401گدن، )تیسمانانو و لان وڵاتەدا بكات.

 ،مەبەست لەم ئۆپەراسیۆنەبەهەمانشێوە لە كاتی ڕاگەیاندنی ئۆپەراسیۆنی تایبەت، پوتین ئاماژەی بەوەكرد "

پاراستنی ئەو كەسانەیە كە هەشت ساڵە ڕووبەڕووی زەلیلكردن و جینۆساید بوونەتەوە. لەو چوارچێوەیەشدا، 

". لەو وتارەیدا ، لەگەڵ ئەوەشدا پلانی ئێمە نیە كە ئۆكراین داگیر بكەینهەوڵدەدەین ئۆكراین لە چەك و نازییەكان دابماڵین

پوتین هەنگاوە سەربازییەكانی ڕوسیای وەك دژەكردەوە بەرامبەر بە حكومەتی ئۆكراین ناساند نەك گەل و بەرژەوەندی 

 )Putin 4, 2022(ئۆكرانییەكان. 

بازی ڕوسیا لە ئۆكراین و ڕاگەیاندنی جەنگ، وەك دەردەكەوێت، دیارترین هۆكارەكانی دەستێوەردانی سەر

 Vitalدووبارە بنیادنانەوەی هێز و گێڕانەوەی هەژموونە بەسەر وڵاتانی دەرەوەی نزیك كە بە ناوچەی بەرژەوەندی ژیانی )

Interest و ( مۆسكۆ لە قەڵەم دەدرێت. لەپاڵ ئەوەشدا، ڕێگری لە وڵاتان بۆ چوونە نێو هاوپەیمانی و یەكێتییە سیاسی

تر دادەنرێت لە  سەربازییە ڕۆژئاواییەكان و پاراستنی ڕووسنەژادەكانی وڵاتانی دراوسێ لە زۆرلێكردن، بە فاكتەری

 دەستێوەردانەكانی ڕوسیا.

 

 . ڕووداوەكانی نیمچە دوورگەی كریمیا و  لێكەوتە نێودەوڵەتییەكانی2.4

تیكی و ئۆراسیانیزم پێداگرن لەسەر بوونیادنانی بەشێوەیەكی گشتی، تیۆریست و شوێنكەوتوانی قوتابخانەی جیۆپۆلە

ەو وڵاتانەی لە خولگەی یەكێتی و ئئیمپراتۆریایی ئۆراسیایی، ئەویش بە سەپاندنەوەی هەژموون بەسەر "دەرەوەی نزیك" 

سۆڤیەتدا بوون. دوگین وەك یەكێك لە تیۆریستە بەرجەستەكانی تیۆری جیۆپۆلەتیكی ئۆراسیایی، پێش ڕووداوەكانی 

و دژەكردەوەی  كیێڤراین مكوڕ بوو لە سەر گێڕاندنەوەی كریمیا بۆ سەر ڕوسیا. دوای سەرهەڵدانی ناڕەزایەتییەكانی ئۆك

بێداری ڕوحی ڕوسی ناوبرد، هەروەها   جوداخوازانی دۆنباسی بهدانیشتوانی  ڕۆژهەڵاتی ئۆكراین، دوگین، بزوتنەوەی 

 (152، 1394وند،   حسینی و ائینه) ( ناساند.Russian Spring) هاری ڕوسی به  كانی به رییه ماوه جه  زاییه ناڕه

لە نێو كۆمەڵگەی ڕوسی، ناسیۆنالیستەكان هاوشان لەگەڵ ئۆراسیانستەكان فاكتەری فشار بوون لەسەر كریملین 

بۆ گێڕانەوەی كریمیا. مشتومڕەكان لە میانەی سێ فاكتەری نەتەوەیی، مێژووی و ویستی گەلانی ئەو ناوچەیەدا 

ەخرانەڕوو، بەو مانایەی: زۆرینەی دانیشتوانی  كریمیا بە ڕەگەز سلاڤن، ئەو دوورگەیە بەشێك بووە لە خاكی ڕوسیا د

-122، 1395وثوقی،  صفری و ، هەروەها هەست بە پەیوەست بوونیان ناكەن بە دەوڵەتی ئۆكراین. )1954تاوەكو ساڵی 

123) 

ڕیفراندۆم و بوونەوە بە بەشێك لە خاكی ڕوسیا، كۆمارێكی  جێی بە بیر هێنانەوەیە، كریمیا پێش ئەنجامدانی

ئۆتۆنۆم بوو لە چوارچێوەی ئۆكراین ـدا. كریمیا دەستور، یاسا و پەرلەمانی تایبەت بە خۆی هەبوو. دوای دەستپێكردنی 

دۆم بۆ دیاریكردنی قەیرانەكان و دوورخستنەوەی یانۆكۆڤیچ لە دەسەڵات، پەرلەمانی كریمیا بڕیاریدا بە ئەنجامدانی ڕیفران

 مافی چارەی خۆنووسینی گەلانی ئەو هەرێمە، لە مانەوە لە چوارچێوەی ئۆكراین یان گەڕانەوە بۆ سەر ڕوسیا.

و هەوڵەكان بۆ پەراوێزخستن و لاتەریك كردنی سلاڤەكانی ڕۆژهەڵاتی ئۆكراین،  كیێڤگۆڕانكارییە سیاسییەكانی 

ۆكراین خۆشكرد. لە ئاكامی فشاری دەوڵەت و توندبوونی ناڕەزایەتییەكان ڕوسیا زەمینەیان بۆ زیاتر ئاڵۆزبوونی بارودۆخی ئ

هیزە سەربازییەكانی لە بنكەی دەریایی كریمیا هێنایەسەر شەقام بۆ پاراستنی هاوڵاتیانی سیڤیل و پاشەكشەی بە سوپای 

دۆنیستك هەرێمی دۆنباس. لە شارەكانی ئۆكراین كرد. ئەم ڕووداوە، هۆكارێك بوو بە پەرەسەندنی زیاتری ناڕەزایەتییەكانی 

(Donetsk( لوهانسك )Luhansk .دژكردەوەكان گۆڕان بۆ دروستبوونی بزوتنەوەی جوداخوازی چەكداری )

ڕووبەڕووبوونەوەی چەكداری سوپای ئۆكراین و بزوتنەوەی سەربەخۆیی هەرێمی دۆنباس داكەوتی سیاسی و ئاسایشی 

 (160، 1394ه، موگويی و دیگر، )زادتر ئاڵۆزكرد.  ئۆكراینی هێندەی

%ـی گەل، دەنگیاندا بۆ گەڕانەوە بۆ سەر 96ڕیفراندۆمی ئەنجامدا و  2016ـی ئازاری 16لەو سەروبەندەدا، كریمیا لە 

ڕوسیادا. پەرلەمانی ئەو وڵاتە بەیاننامەیەكی بە پشت بەستن بە دەرئەنجامی ڕیفراندۆمەكە بڵاوكردەوە بۆ بوونەوە بە 

ی یاساكانی  وه شانه ڵوه بڕیاری هها. دوای جیابوونەوە و قبوڵكردنی داوای كریمیا لەلایەن كریملین، ڕوسیا بەشێك لە ڕوسی

می  كو سیسته مان تاوه رله په  ك درا به یه ها ماوه روه یاند، هه ڕاگه  رێمه و هه جێكردنی یاساكانی خۆی له و جێبه ینئۆكرا

وڵاتانی  (68-67، 1396بودی، ابراهیمی و دیگر، ێت لەگەڵ یاساكانی ڕوسیا. )یاسایی، ئابووری و دارایی كریمیا بگونجێن

ڕۆژئاوایی، ئەو هەنگاوەی ڕوسیایان بە پێشێلكردنی یاسای نێودەوڵەتی لە قەڵەمدا. وەك وڵامدانەوەیەك، كۆمەڵێك سزایان 

 (78، 1395لاحی و عامری، بەسەر ڕوسیادا سەپاند، كە دەكریت بەشێویەكی گشتی ئاماژەیان پێبكرێت، لەوانە: )ف

 ڕوسیا.  گرێدانی كریمیا به  رپرس بوون له به  ی كه نانه س و لایه و كه ئابڵوقەدان و سزادانی ئه .1

 لۆجی. كنه ربازی و ته ڵی هاوكاری ئاسایشی، سه ندین ڕایه ( و دابڕینی چهG8گروپی )  سڕكردنی ڕوسیا له .2

خاكی   ر نایاساییبوونی گرێدانی كریمیا به سه كان له كگرتووه یه  وه ته نه ی گشتی ڵه كۆمه  ك له یه یاننامه ركردنی به ده .3

 ڕوسیا.

 ندامی ناتۆ و دراوسێی ڕوسیان. ئه  ی كه و وڵاتانه ش و ئه ریای ڕه ده  یی ناتۆ له بەهێزكردنی ئاماده .4

ێك زیانی هەبوو بۆ سەر سەرەڕای لەپێشبوونی ڕوسیا و دەستكەوتە ستراتیژییەكان، بەڵام لكاندنەوەی كریمیا كۆمەڵ

ڕوسیا، لەوانە: پەراوێزبوون لە ئاستی نێودەوڵەتی، سەپاندنی سزا و هەڵپەساردنی بەشێك لە پرۆژە ئابوورییەكان لەگەڵ 

یەكێتی ئەوروپا، خاوبوونەوەی گەشەی ئابووری و سەرمایەگوزاری بیانی، هەروەها لەدەستدانی ئۆكراین وەك دراوسێیەكی 

 (135، 2022مەنتك، )گرنگ و ستراتیژی. 

  ستهینا، كه ده وتی به ستكه ندین ده كێشی سیاسی ئۆكرانیادا چه كێشمه  ردان له ستێوه ده  كیتر، ڤلادیمیر پوتین له لایه له

 (23-22، 2014ی پێبكرێت: )ئارام،  ئاماژه  یه  م شێوه كرێت  به ده

ردانی  ستوه رچی ده گه یمانی ناتۆ. ئه ت و هاوپه ۆڤیهكێتی س ی یه وه یامیكی توند بۆ وڵاتانی جیابووه یاندنی په گه .1

كانی ڕۆژئاوا و ناتۆ،  فراوانخوازییه  وڵه ر بوو بۆ ههو یاندنی هێڵی سو  ( ڕاگه2008جۆرجیا )  ربازی ڕوسیا له سه

ناتۆ   ئۆكراین لهندامكردنی  ئه  وڵدانێك بۆ به ر هه هه  ، كه وه ی پیشاندایه وه قەیرانی ئۆكراین ـدا ئه  ڵام پوتین له به

 دوای خۆیدا بهێنێت. به  وره ساتی گه كرێت  كاره ده

ریایی ڕوسیای  ڵام هێزی ده مارۆی ئابووری، به پاندنی گه رچی هۆكارێك بوو بۆ سه گه رداگرتنی كریمیا ئه سه ستبه ده .2

 هێزتركرد. سیڤاستۆپۆل و دەریای ڕەش به  له بەندەری

ر سنور و  ترسی بۆ سه مه  وێت ببنه ركات بیانه هه  نی سیاسی ئۆكراین ـدا، كهرپرسا به  ی به یامه و په پوتین ئه .3

ر  وێت؛ هه كهەدر  یان به بری كوشنده زه  وا ، ئه وه ترسییه مه  نه كانی ڕوسیا بخه ییه وه ته نه  ندییه وه رژه ئاسایش و به

Oleksiyovych Poroshenko 2014 Petro-رۆكی نوی ئۆكرانیا پیترۆ پرۆشینكۆ ) سه  ش هۆكارێك بوو كه وه ئه

 ڵ ڕوسیا پیشان بدات. گه كانی وڵاتەكەی له ندییه یوه ی په وه تی ئاساییكردنه (، دوای دەستبەكاربوونی، نیه2019

 

 جەنگی ئۆكراین -. سیاسەتی ڕوسیا لە بەڕێوەبردنی قەیران 5

بۆ چارەسەركردنی گرفتەكانی لەگەڵ ئەو وڵاتە و ڕوسیا، لە دوای جیابوونەوەی ئۆكراین و سەربەخۆیی لە یەكێتی سۆڤیەت، 

كۆتایهێنان بە ناكۆكییەكان چەندین ئامرازی بەكاربردووە، لەوانە: سیاسی و دیپلۆماسی، ئابووری و وزە، سەربازی، 

زەكان بەكارهێنانی ڕووسنەژادەكانی ڕۆژهەڵاتی ڕووباری دینیپەر و هتد. ئێمە لەم باسەدا ئاماژە بە گرنگترین ڕێگە و ئامرا

 دەكەین، ئەوانیش دیپلۆماسی، سەربازی و دەستبەسەرداگرتنی خاك.

 . ئامرازی دیپلۆماسی1.5

و دروستبوونى قەیرانەكان لەو وڵاتەدا، بە ڕێگەی  2013لە دوای سەرهەڵدانی ناڕەزایەتییەكانی ئۆكراین لە كۆتایی ساڵی 

ك لە وڵاتان و ڕێكخراوە نێودەوڵەتییەكان ڕۆڵی گرنگیان سیاسی و دیپلۆماسی هەوڵی چارەسەركردنی گرفتەكان دراوە. بەشێ

چەندین كۆبوونەوە و ڕێككەوتن لە  كیێڤبینیووە لە لێكنزیكردنەوەی هەردوو دەوڵەت، هەروەها بەرپرسانی مۆسكۆ و 

ە نێوانیاندا هەبووە بۆ سنوورداركردنی ئاڵۆزییەكان و چارەسەركردنی قەیرانەكان بە شێوەیەكی ئاشتییانە، لەوان

 (.Minsk II( و ڕێككەوتننامەی مینسك دوو ) protocol or IMinskڕێككەوتننامەی یان پرۆتۆكۆڵی مینسك یەك )

هەڵبەت، ڕێككەوتنامەی مینسك بە دەرئەنجامی هەوڵە دیپلۆماسییەكان دادەنرێت بۆ ڕێگریكردن لە بەرپابوونی 

گرنگترین ئەو خاڵانەی كە لە  (Marples, 2022, 37)وڵاتە. جەنگی ناوخۆیی ئۆكراین و گێڕانەوەی ئاسایش بۆ ڕۆژهەڵاتی ئەو 

جەختی لەسەر كرابوویەوە كۆتایهێنان بوو بە پێكدادانە چەكدارییەكانی هەرێمی  2014ساڵی  ڕێككەوتنامە مینسك یەك

اندنی ڕاگەیدۆنباس لە نێوان سوپای ئۆكراین و هێزە چەكدارەكانی بزوتنەوەی جوداخوازی دۆنباس، ئەویش بە ڕێگەی: 

( لە هەردوو ناوچەی لوهانسك و دۆنێتسك، Decentralizationناوەندی دەسەڵات )-دەستبەجێی ئاگربەست، نا

( لە نێوان سنوورەكانی ڕوسیا و ئۆكراین، كشانەوەی هێزە چەكدارییە Security Zoneدروستكردنی ناوچەی ئاسایشی )

 (Minsk protocol, 2014ن لە ناوچەكانی پێكدادان. )نایاساییەكان و بەكرێگیراوان لەگەڵ كەرەستە سەربازییەكا

واژۆ كرا بۆ كاراكردنی ڕیككەوتننامەی پێشوو و زیادكردنی هەندێك  2015ڕێككەوتننامەی )مینسك دوو( لە ساڵی  

كیلۆمەتر  140بۆ  50دروستكردنی ناوچەی ئاسایشی بەپێی سیستەمی چەكە جۆراوجۆرەكان كە لە بڕگەیتر، لەوانە: 

پاش هەڵبژاردنی ناوچەی  نی هێزەكان لەیەكتر دەستی پێدەكرد، كۆنترۆڵی سنوورەكان لە ڕێگەی سوپای ئۆكرایندووربوو 

 (Minsk 2 agreement, 2014). 2015دونیتسك و هەمواری دەستور تا كۆتایی ساڵی -لوهانسك

انە: داننان بە ڕوسیا بە ڕێگەی ڕێككەوتنی مینسك دوو ئۆكراین ـی خستە ژێر كۆمەڵێك مەرجی قورس، لەو 

دەسەڵاتی ناوچەیی بزوتنەوەی جوداخوازی دۆنباس پاش هەڵبژاردنە ناوخۆییەكانیان، هەروەها ڕیفۆرمی دەستووری و 

ناوەندگەرایی. لەلایەكیتر، كۆنترۆڵكردنی سنوورەكانی لەلایەن سوپای ئۆكراینی بەستەوە بە هەمواركردنەوەی -چەسپاندنی نا

 (Marples, 2022, 31) دەستوور. 

سەرەڕای ڕێككەوتنی لایەنەكان، بەڵام هەوڵە دیپلۆماسییەكان نەیانتوانی چارەسەری بنەڕەتی بارگژییەكان بن، 

ئەویش بەهۆی نەبوونی متمانە، بەرژەوەندی دژبەیەك، ناهاوسەنگی هێزی ئابووری و سەربازی لایەنەكان، هەروەها 

ەوتننامەكانی مینسك دەگەرێتەوە بۆ تۆمەتباركردنی یەكتر بە دەستێوەردان و هەوڵە دەرەكییەكان. بەشێك لە شكستی ڕێكك

پێشێلكردن و خۆدزینەوەی لایەنەكان لە جێبەجێكردنی بەندەكانی ڕیككەوتننامەكە. لەلایەكیتر، بەهێزبوونی ئۆكراین بەهۆی 

 ە هەڵوێستەكان. یارمەتییە فراوانەكانی وڵاتانی ڕۆژئاوایی ڕۆڵی هەبوو لە گۆڕانی هاوكێشەی هێز و پێداچوونەوە ب

هەوڵیدا چارەسەری  كیێڤبێگۆمان، هاریكارییەكانی ڕۆژئاوا، پێگەی سەربازی ئۆكراینـی بەهێزكرد. دواتر، 

كێشەكانی هەرێمی دۆنباس بكات بە ڕێگەی ئامرازی زۆرلێكردن. ئەگەرچی زیلینسكی دوای هەڵبژێردرانی بە سەرۆك 

یی پێبهێنێت، بەڵام بەرهەڵستی و فشارە ناوخۆییەكان شكستیان بە هەوڵیدا بە گفتۆكۆ و دانوستاندن گرفتەكان كۆتا

پرۆژەكەی هێنا. ژینگەی نائارامی هەرێمی دۆنباس، كێشەكانی ئاڵۆزتر كرد. لەو نێوەندەدا، ڕوسیا هێزی سەربازی لە سنوور 

بەندی ئاڵۆزییەكان ناتۆ كۆكردەوە، لە بەرامبەردا ئۆكراین هەوڵەكانی بۆ بوون بە ئەندام لە ناتۆ چڕتر كرد. لە سەرو 

پرۆسەی مەشق و ڕاهێنانی سەربازی لە نزیك سنوورەكانی ڕوسیا ڕێكخست و ئۆكراین سوپای لە هێڵی جیاكەرەوەی 

ئۆپەراسیۆنی سەربازی تایبەتی ڕاگەیاند و پەلاماری  2022ناكۆكییەكان كۆكردەوە. لە دەرئەنجامدا، ڕوسیا لە شووباتی 

 Forsberg and Patomäki, 2023, 47). ) ئۆكراینی دا

سەرەڕای پەربابوونی جەنگ، چەندین دانیشتن لە نێوان بەرپرسانی فەرمی هەردوو دەوڵەت بۆ كۆتایهێنان بە 

ناكۆكییەكان و بە نێوەندگیری و بەشداری دەوڵەتانیتر ئەنجام دراون، بەڵام تاوەكو ئێستا سەرەڕای فشار و سزا ئابووری و 

 انراوە چارەسەرییەكی ئاشتییانە بدۆزرێتەوە كە لایەنەكان كۆك بن لەسەری.سیاسییەكانی سەر ڕوسیا، نەتو 

واژۆكرا دەستپێشخەری دانەوێڵەی دەریای ڕەش  2022تەمووزی  22یەكێك لەو ڕێككەوتننامە گرنگانەی كە لە 

(Black Sea Grain Initiativeبوو. ئەو ڕێككەوتننامەیە لەلایەن ڕوسیا، ئۆكراین، توركیا و نەتەوە )  ،یەكگرتووەكان واژۆكرا

میلیۆن تۆن دانەوێڵە هەناردەی  45ئەویش پاش دروستبوونی مەترسی لەسەر ئاسایشی جیهانی خۆراك. ئۆكراین، ساڵانە 

بازاڕی جیهانی دەكات، دوای دەستپێكردنی جەنگ، گرفتی ناردنە دەرەوە لە ڕێگەی دەریای ڕەش هاتە ئاراوە و قەیرانی 

وویەوە. بەپێی ئەو ڕێككەوتنە، دەرفەت بە ئۆكراین درا بە هەناردەكردنی دانەوێڵە و بەرهەمە خۆراك ڕووبەڕووی جیهان ب

( و Odesa(، ئۆدیسا )Chornomorskخۆراكییەكان لە ڕێگەی ڕێڕەوێكی مرۆیی دەریایی لە هەرسێ بەندەری چۆرنۆمۆرسك )

   (United Nation 2, 2022)(.Yuzhny/Pivdennyiیوژنی/ پیڤدینی )

ی هەوڵە دیپلۆماسییەكان بەردەوامن، بەڵام بەهێزبوونەوەی سوپای ئۆكراین و دەستبەسەرداگرتنەوەی ئەگەرچ

بەشێك لەو خاكەی لە دەستی دابوون، هەروەها قوڵبوونەوەی پێكدادانە چەكدارییەكان، هاوكات قورسی ئەو مەرجانەی 

 و كۆتایهێنان بە جەنگی كەمكردۆتەوە. ڕوسیا دەیەوێت بیسەپێنێت بەسەر ئۆكراین، ئاسۆی چارەسەری دیپلۆماسی

 

 ئامرازی سەربازی .2.5

ئەویش كاتێك هێزە سەربازییەكانی ڕوسیا بۆ پاڵپشتیكردنی دەنگی  2014بەكارهێنانی هێزی سەربازی دەگەڕێتەوە بۆ ساڵی 

نیا بە جیاكردنەوەی كریمیا دژ بە پایتەخت هاتنە سەر شەقام و كۆنترۆڵی كریمیایان كرد. ڕوسیا، تە دانيشتوانى ناڕازی

نەوەستا، بەڵكو لە ڕێگەی پاڵپشتیكردن و زیاتر هاندانی سلاڤەكانی هەرێمی دۆنباس هەوڵی لاوازكردنی ئۆكراینـیدا.  كريميا

، چواردە هەزار كوژاوی لێكەوتەوە. 2022-2014شەڕی چەكداری كۆمارە دانپێنەنراوەكانی دۆنباس لە ماوەی هەشت ساڵ 

ۆنباس چەقی ململانێ و بەركەوتنە چەكدارییەكانی هەردوو وڵاتە و ڕوسیا بەشێوەیەكی تاك لایەنە بە لە ئێستادا، هەرێمی د

 (Hill and Stent, 2022, 109) خاكی خۆیەوە گرێیداوە. 

پوتین لە دوای لكاندنی كریمیا، بە مەبەستی لاوازكردنی ئۆكراین، بەردەوام بوو لە یارمەتیدانی گروپە  

ەڵاتی ئۆكراین بە ڕێی پێدانی چەك و ڕاوێژی سەربازی یان پشتیوانی سیاسی و دیپلۆماسی. هەروەها، جوداخوازەكانی ڕۆژه

سوپای وڵاتەكەی لەسەر سنوورەكانی ئۆكراین كۆكردەوە، ئەویش وەك هەڕەشەیەك بۆ داگیركاری لە ئەگەری سەركوتكردنی 

 (Mearsheimer, 2014, 81)جوداخوازانی دونیتسك و لوهانسك. 

و وڵاتانی ڕۆژئاوایی كرد  كیێڤستپێكردنی جەنگ، ڕوسیا چەندین داواكاری تایبەتی ئاراستەی بەرپرسانی باڵای پێش دە

سەبارەت بە گەرەنتی پێدانی بە ئەندامنەبوونی ئۆكراین لە ناتۆ، بەڵام خواستەكانی كریملین بە هەند وەرنەگیران. 

بە داواكارییەكانی  كیێڤی ڕوسیا لە قەڵەمدەدرا بۆ ڕازیبوونی كۆكردنەوەی سەرباز لەسەر سنوورەكانی ئۆكراین وەك فشار 

بەو ئاستە  1945مۆسكۆ، بەڵام لە ڕاستیدا سەرەتایەك بوو بۆ دەستپێكی جەنگێك كە ئەوروپا یەكەمجارە لە دوای ساڵی 

 ڕووبەڕووی ببێتەوە.

یش پاشەكشەی بێئەنجام ڕەتكردنەوەی داواكارییەكانی ڕوسیا، پوتینی خستەبەردەم دوو بژاردەی سەخت، ئەو

یان دەستپێكردنی جەنگ بۆ بردنە ژێرباری ئۆكراین بە مەرجە سیاسی و ئاسایشییەكانی. پاشەكشە بە مانای زەلیلبوون و 

، پوتین بڕیاری ئۆپەراسیۆنی سەربازیدا 2022شوباتی  24ناكارایی ڕوسیا دەهات لە خولگەی بازنەی هەژموونی. بۆیە، لە 

ئەو بڕیارەش دوای داواكاری هاریكاری سەربازی لەلایەن بزوتنەوەی  Forsberg and Patomäki, 2023, 56)دژ بە ئۆكرای. )

جوداخوازی هەرێمی دۆنباس هات كە وەك بانگەشەیان بۆ دەكرد ڕووبەڕووی دەستدرێژی سوپای ئۆكراین و گروپە 

 Osborn and Nikolskaya, 2022)) ەتەوە.بوون كیێڤچەكدارییەكانی سەر بە حكومەتی 

هەشت ساڵی تەواوە ئێمە هەوڵدەدەین لە وتاری ڕاگەیاندنی ئۆپەراسیۆنی سەربازیدا، پوتین ئاماژەی بەوە كرد " 

". پوتین جەختی لەسەر ڕاگرتنی بە ڕێگەی سیاسی ئاشتییانە، بەڵام هەموو شتێك بێهودە بووبۆ چارەسەكردنی دۆخەكە 

كۆمەڵكوژی ڕووسنەژادەكانی هەردوو كۆماری لوهانسك و دونیتسك كردەوە، بەهۆی ئەوەی هیوای ڕزگاریی و 

  )Putin 4, 2022 (سەربەخۆییان لەسەر ڕوسیا هەڵچنیووە.

https://www.reuters.com/authors/andrew-osborn/
https://www.reuters.com/authors/polina-nikolskaya/

وەردانێكی سەربازی سنوردار نەبوو. وەك پوتین لە وتارەكەی ئاماژەی پێكرد، ئامانجەكانی پوتین تەنیا دەستێ

و خستنەژێر  كیێڤمەبەستی كریملین چەكداماڵین و سڕینەوەی نیۆنازییەكانە، ئەوەش بە مانای لێوەرگرتنی توانای بەرگری 

ڵەت، بۆیە، هێرشە ئاسمانی و هەژموونی ڕوسیایە، واتە پێشێلكردن و لەدەستدانی سەربەخۆیی و سەروەرییەتی وەك دەو 

زەمیینەكانی ڕوسیا تەنیا ڕۆژهەڵاتی ئەو وڵاتەی نەگرتەوە، بەڵكو لە یەكەم ڕۆژی دەستپێكردنی جەنگ، پایتەخت و بەشی 

 (Fisher, 2022)ڕۆژئاوای ئۆكراین ڕووبەڕووی هێرشە موشەكیەكان بوونەوە. 

ماوەیەكی كەمدا و بەبێ خوێنڕشتن، بە یارمەتی  بیركردنەوەی ئەمنی كریملین بەو شێوەیە بوو كە دەكرێت لە

( بگرن و حكومەتی ئۆكراین ناچار بكەن بە كیێڤبزوتنەوەی جوداخوازی هەرێمی دۆنباس دەستبەسەر پایتەخت )

خۆڕادەستكردن و كۆتایی قەیرانەكە بە بەرژەوەندی ڕوسیا و گەڕانەوەی ئۆكراین بۆ نێو بازنەی هاوپەیمانەكانی كریملین 

پێبێت، بەڵام ڕەوتی ڕووداوەكان، بەهۆی بەرەنگاری زیلینسكی و هاوڵاتیانی ئۆكراین دەرئەنجامێكی جیاوازتری كۆتایی 

( لە ئێستادا، جەنگ بەرتەسك بووەتەوە بۆ رۆژهەڵاتی ڕووباری دینیپەر، بەڵام چۆنیەتی Gumede, 2022, 6لێكەوتەوە. )

ستیدا، جەنگ تەنیا لە نێوان سوپای ڕوسیا و ئۆكراین ڕوونادات، بەڵكو و كاتی تەواوبوونی بەریەككەوتنەكان دیار نین. لە ڕا

چەندین دەوڵەتیتر لە ڕێگەی یارمەتیدانی سەربازی لە ئاڵۆزییەكان تێوەگلاون، ئەوەش وایكردووە ڕووداوەكان ڕەهەندێكی 

 جیهانی وەربگرێت و لێكەوتەكانی سنووری ئۆكراین تێپەڕێنێت.

 

 رداگرتنی خاكدابەشكردن و دەستبەسە .3.5

بەشێوەیەكی فەرمی نیمچە دوورگەی كریمیای وەك كۆمار و بەشێك لە  2014وەك پێشتر ئاماژەی پێكرا، كریملین لە ساڵی 

خاكی ڕوسیا ناساند، ئەوەش دوای هەڵوەشانەوەی یەكێتی سۆڤیەت وەك یەكەمین هەوڵی ڕوسیا بۆ فروانكردنی خاك و 

هەڵبەت، ڕووداوەكان لێرەدا كۆتاییان پێ نەهات، بەڵكو پرسی هەرێمی دۆنباس درێژكردنەوەی سنوورەكانی دەناسێنرێت. 

و هاریكاری گروپە جوداخوازەكان لەلایەك، ڕێگەكانی چارەسەركردنی ململانێ و ئاڵۆزییەكان لەلایەكیتر، جێگەی مشتومڕ و 

هێزی سەربازی و گرتنەبەری ڕێكاری ناكۆكی لایەنە بەشداربووەكانی گفتوگۆی قەیرانی ئۆكراین بوو. لەپاڵ بەكارهێنانی 

دیپلۆماسی بۆ كۆتایهێنان بە قەیرانەكان، دابەشكردن و لێكردنەوە و گرێدانی خاكی ئۆكراین بە ڕوسیا، بە یەكێك لە 

 ڕێوشوێنەكانی بەڕێوەبردنی قەیرانەكان لەلایەن كریملین ـەوە هەژمار دەكرێن.

، پوتین بەشێوەیەكی فەرمی دانی بە كۆماری گەلی 2022ـی شوباتی  21سێ ڕۆژ پێش دەستپێكردنی جەنگ و لە 

( نا و واژۆی پەیماننامەی Donetsk People's Republic and Luhansk People's Republic دونیتسك و لوهانسك )

 و( Denis Pushilinسەرۆكی دونیتسك دینیس پوشلین )بە ئامادەبوونی  هاریكاری نێوان ڕوسیا و كۆمارە دانپێدانراوەكانی

 )Putin 5, 2022((، كرد. Leonid Pasechnikلوهانسك لیۆنید پاسچنیك )

دواتر، بەشێكی بەرینی خاكی ئۆكراینی لكاند بە خۆیەوە. هەڵبەت، پێش گرێدانی چوار هەرێمی ڕۆژهەڵاتی ئۆكراین بە 

ن بۆ وەرگرتنی ڕای گەل لە دونیتسك، لوهانسك، زاپۆریژیا و خێرسۆ  2022ـی سێپتەمبەری  27-23ڕوسیا. لە ماوەی نێوان 

بە مەبەستی بوون بە بەشێك لە دەوڵەتی ڕوسیا، ڕیفراندۆم بەرێوەچوو. بەپێی زانیاری بەرپرسانی هەرێمەكان دونیتسك 

% دەنگیان بە بەڵی بۆ پەیوەندیكردن بە ڕوسیا دابوو. بەپێی ئەو 87% و خێرسۆن 93.1% زاپۆریژیا 98.4% لوهانسك 99.2

 (Trevelyan, 2022) توانی  ئەو هەرێمانە بە بەڵی دەنگیان بە سوودی ڕوسیا داوە.% دانیش94.4داتایانەش 

ەگەر تێبینی فۆرمی دەنگدان بكرێت، ئەو پرسیارەی لە گەل كراوە ناوەڕۆكەكانیان جیاوازە. لە هەردوو كۆماری ئ 

"، بەڵام لە ناوچەی زاپۆریژیا سیا؟ئایا ڕەزامەندی بە بوون بە بەشێك لە ڕوگەلی دونیستك و لوهانسك ئەو پرسیارە كراوە "

ئایا ڕەزامەندی بە دەرچوون لە ئۆكراین و دامەزراندنی دەوڵەتێكی و خێرسۆن دەنگدان بە پرسیارێكی جیاوازتر كراوە كە "

 ( chegodaeva & Imago website, 2022) " وڵامەكانیش بە بەڵی و نەخێر بوون.سەربەخۆ و بوون بە بەشێك لە ڕوسیا؟

سێپتەمبەر پوتین دانینا بە سەروەری و سەربەخۆیی هەردوو  29وای تەواوبوونی ڕیفراندۆم، لە دوو ڕۆژ د

پوتین پەیماننامەی گرێدانی هەردوو  2022سێپتەمبەری  30واتر، لە د( Kremlin, 2022هەرێمی زاپۆریژیا و خێرسۆن. )

ڕوسیا واژۆكرد، ئەویش دوای ئەنجامدانی كۆماری دونیتسك و لوهانسك لەگەڵ ناوچەی زاپۆریژیا و خێرسۆنی بە خاكی 

ڕیفراندۆم و وەرگرتنی ڕای گەل لەو ناوچانەدا. پوتین جەختی لە پرەنسیپی چارەی خۆنووسین وەك مافێكی سروشتی گەلان 

كردەوە كە لە جاڕنامەی نەتەوە یەكگرتووەكانیشدا هاتووە. ئەو، ئاماژەی بە مێژووی هاوبەشی سەدان ساڵەی ڕوسیا و 

انی  ئەو هەرێمانە كرد، كە دوای دامەزراندنی یەكێتی سۆڤیەت و هەڵوەشانەوەی، لە خاكی ڕەسەنیان دابڕێنراون. دانیشتو 

پوتین، ئەوەی ڕوونكردەوە كە خەڵكی ئەو ناوچانە لە ئێستاوە و بۆ هەمیشە بوونەوە بە هاوڵاتی ئێمە. لێرەوە، سەرەڕای 

ستەمی تاكجەمسەری، پوتین داوای كۆتاییهاتنی كێشەكانی لە ڕێگەی ڕەخنەی توند لە سیاسەتی وڵاتانی ڕۆژئاوایی و سی

  )Putin 6, 2022(كرد بەبێ ئەوەی گفتوگۆ لەسەر ئەم خاكە نوێیانەی ڕوسیا بكرێت.  كیێڤدانوستانەوە لەگەڵ 

نان دوابەدوای وتارەكەی پوتین، سەرۆكی ئۆكراین )زیلینیسكی( ڕایگەیاند وڵاتەكەی هیچ دانوستانێك بۆ كۆتایهێ

بە جەنگ و بەرقەراركردنی ئاشتی لەگەڵ ڕوسیا ناكات تا ئەو كاتەی پوتین لە دەستەڵاتدا بێت، هەروەها بەردەوامی بە شەڕ 

دەدات تا خاكە داگیركراوەكانی بەدەست دەهێنێتەوە. دواتر،  وەك كاردانەوەیەكی توند، زیلنیسكی بە فەرمی داوای 

 ( Sauer, 2022Harding andنی ناتۆ كرد. )ئەندامێتی خێرای ئۆكراین ـی لە هاوپەیما

گۆشە، میل چوار  40.000% خاكی ئۆكراین پێكدەهێنن لە ڕووبەری 15دوای لكاندنی ئەو ناوچانە بە ڕوسیا كە 

ئاماژەی بە ( António Manuel de Oliveira Guterres)ئەمینداری گشتی نەتەوە یەكگرتووەكان ئەنتۆنیۆ گوتیریس 

( بە جدیترین Stoltenberg Jensنایاسایبوونی پرۆسەكە كرد. لەلایەكیترەوە، سكرتێری گشتی ناتۆ یێنس ستۆڵتنبێرگ )

ئەو كردەیەی ڕوسیایان بە  (G7شدا وەزیرانی دەرەوەی گروپی حەوت )پەرەسەندن لە گرژییەكان وەسفی كرد، لەگەڵ ئەوە

قەڵەمدا. لەو نێوەندەشدا، ئەمریكا گەڕێكی نوێی سزایی بەسەر ڕوسیادا سەپاند و  پێشێلكردنی یاسا نێودەوڵەتییەكان لە

ئۆرسولا ڤۆن دێر لاین( كاڵای گرنگی بۆ ڕوسیا قەدەغەكرد. سەرۆکی کۆمیسیۆنی ئەوروپاش ) 700بەریتانیا هەناردەكردنی 

 ( Sauer, 2022Harding andجەختی لە ئۆكراینی بوونی ئەو چوار هەرێمە كردەوە. )

كردنی وڵاتان و یەكێتییە رۆژئاواییەكان دەیەوێت بەرگری لەو ناوچانە هەڵبەت ڕوسیا بەبێ گوێدانە سەرزەنشت

ئەنجوومەنی ئاسایشی نەتەوە یەكگرتووەكان وەك ئامرازێكی بكات كە وەك خاكی نوێی خۆی ڕایگەیاندوون، هەروەها  

ە خۆیەوە، ئەویش بە سیاسی و دیپلۆماسی گرنگ دەبینێت بۆ بەرگریكردن لە دەستێوەردانەكانی و لكاندنی خاكی ئۆكراین ب

. (S/2014/189)بەكارهێنانی مافی ڤیتۆ بۆ هەر بڕیاریك كە سەركۆنەی هەوڵە فراوانخوازییەكانی بكات، لەوانە بڕیاری 

(Marples, 2022, 38) 

 

 

 

 

 

 دەرئەنجام

وە. هاریكاری پەیوەندییەكانی نێوان ڕوسیا و ئۆكراین لە دوای هەڵوەشانەوەی یەكێتی سۆڤیەت بە چەند قوناغێكدا ڕۆشتو 

و ناكۆكی دوو تایبەتمەندی سەرەكی سروشتی پەیوەندییەكانیان بووە. گرژییەكان لەسەر نیمچە دوورگەی كریمیا، 

خاوەندارێتی كڵاوە ئەتۆمییەكانی سۆڤیەت لەسەر خاكی ئۆكراین و كەشتییە جەنگییەكانی دەریای ڕەش بە دەستپێكی 

( وەك مەترسییەكی بوونیادی NATOی ئەتڵەسی )باكوور این لە هاوپەیمانی ناكۆكییەكان، هەروەها ویستی ئەندامێتی ئۆكر 

لەسەر ئاسایشی نەتەوەیی ڕوسیا، بە تروپكی ململانێكان و هۆكاری سەرەكی جەنگی ئۆكراین لە قەڵەم دەدرێت. كۆمەڵێك 

دەستێوەردان لە گرژییە فاكتەری وەك نەتەوەیی، شووناس، مێژوویی، سیاسی، ئەمنی و ئابووری پاڵنەری ڕوسیا بوون بۆ 

ناوخۆییەكانی ئۆكراین و هەوڵەكانی بۆ هێشتنەوەی لە بازنەی هەژموونی هەرێمییدا. لە بەڕێوەبردنی قەیرانی ئۆكراین 

ڕوسیا بە ڕێگەی دیپلۆماسی، پاڵپشتی هێزە جوداخوازەكان، بەكارهێنانی هێزی سەربازی و لێكردنەوەی خاكی ئۆكراین و 

جێبەجێكردنی سیاسەتی دەرەوە و بەدیهێنانی ئامانجەكانی داوە، كە لە ڕاستیدا بەشێوەیەكی ڕێژەیی لكانی بە ڕوسیا هەوڵی 

https://www.theguardian.com/profile/pjotr-sauer
https://www.theguardian.com/profile/lukeharding
https://www.theguardian.com/profile/pjotr-sauer
https://www.theguardian.com/profile/lukeharding

لە هەندێك ئامانجیدا سەركەوتوو بووە وەك پاراستنی ڕوسنەژادەكانی دۆنباس، بەڵام لە چەكداماڵین و گۆڕینی ڕژێمی 

 بەهێزتربوونی ناتۆ لە كیشوەری ئەوروپا.شكستی هێناوە، هەروەها جەنگ هۆكارێك بووە بۆ فراوانبوون و  كیێڤ

 ملخص

 

هذا البحث يهدف لدراسة الحرب الاوكرانية كأحد ابرز الاحداث في القرن الحادي والعشرين واكثرها تاثيرا والتي حدثت  

يبدو ان حماية السكان من أصل روسي  في اقليم دونباس ونزع سلاح اوكرانيا وأجتثاث النازية في نظام  . في شرق اوروبا

والتي كان من المتوقع ان  2022شباط عام  24داف العملية العسكرية الخاصة الروسية التي اعلنت في كييف من ابرز اه

 تنتهي في فترة زمنية قصيرة  ولكن الحرب الاوكرانية اتخذت بعدا دوليا في الوقت الحالي وقسم العالم الى دول صديقة و

وفي أطار هذا البحث نسعى ان  ب مسالة في غاية الصعوبة.معادية وأخرى حيادية والتي جعل من اي اتفاق او انهاء للحر 

 نتناول بالدراسة  العلاقات التاريخية بين روسيا واوكرانيا بالأضافة الى تدهور العلاقات وتحول الازمات الى حرب مباشرة .

 

 

 :المفتاحيةكلمات ال

 بوتين ، الناتو ، القرم ، دونباس.فلادیمیر حرب أوكرانيا ، روسيا ، 

Abstract 

This research investigates the Ukrainian war as the most significant and effective event of the 

twenty-first century in Eastern Europe. However ،the protection of the Russians in the 

Donbass region ،disarmament of the Ukrainian, and the denazification of the Kiev regime 

were among the most prominent targets of the Russian special military operation announced 

on February 24, 2022. The war was expected to be launched in a short period of time, but it 

has taken an international dimension and divided the world into friendly ،hostile and neutral 

states. This issue has complicated the situation, making it difficult to reach a deal. This study 

explores issues such as; the historical relationship between Russia and Ukraine, their tensions, 

and the transition of crises into war. 

